Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

6.
Apakah rancangan kerajaan negeri dalam menggalakkan perdagangan antarabangsa dalam tempoh masa lima tahun ini. 
Y.A.B. Ketua Menteri: 

6.
Bagi menggalakkan perdagangan antarabangsa dalam tempoh masa lima tahun ini, kerajaan negeri telah membuat pelbagai perancangan terutamanya dalam aspek meningkatkan daya saing produk-produk Pulau Pinang di pasaran antarabangsa dan juga memperkukuhkan kedudukan eksport di pasaran rakan dagang tradisi seperti China, Jepun, Amerika Syarikat, dan Eropah.  Antara perancangan yang dibuat ialah seperti berikut:- 

(a)
menganjurkan lebih banyak misi - misi perdagangan dan pelaburan ke luar negara; 

(b)
menganjurkan lebih banyak rombongan pembeli dari negara-negara tertentu (inbound mission);
(c)
meningkatkan penyertaan dalam pameran perdagangan antarabangsa; 

(d)
menganjurkan pameran peringkat antarabangsa di Pulau Pinang untuk mempromosikan bidang-bidang tertentu seperti produk halal, perabot dan sebagainya;

(e)
meningkatkan kecekapan sistem penyampaian untuk mengurangkan kos perniagaan; dan

(f)
sentiasa bekerjasama dengan Kerajaan Persekutuan dalam usaha menawarkan pelbagai insentif yang lebih menarik dan kompetitif kepada pelabur-pelabur luar.


Kerajaan negeri juga kini berusaha gigih untuk memanfaatkan hubungan dua-hala dengan negara-negara yang terlibat dengan Pembangunan Wilayah Segi tiga iaitu Indonesia-Malaysia-Thailand (IMT-GT Growth Triangle). Ini akan memberi peluang kepada usahawan tempatan untuk menerokai pasaran di Indonesia dan Thailand dan sekali gus dapat mempertingkat dan menggalakkan perdagangan antarabangsa. 


Penyertaan kerajaan negeri setiap tahun dalam Pekan Raya Sumatera Utara (Medan Fair) merupakan usaha kerajaan negeri dalam menggalakkan perdagangan antarabangsa. Melalui program ini, ianya secara langsung dapat mempromosikan produk-produk usahawan negeri Pulau Pinang di peringkat antarabangsa di samping mewujudkan jalinan kerjasama erat di antara usahawan-usahawan Pulau Pinang dengan usahawan-usahawan Sumatera Utara. 


Baru-baru ini juga kerajaan negeri melalui investPenang telah menganjurkan Misi Perniagaan dan Pelaburan ke Songkhla, Thailand pada 13 - 14 Mei 2009.  Objektif misi ini ialah untuk menerokai peluang perniagaan dan pelaburan di samping mewujudkan jalinan kerjasama erat di antara Songkhla dan Pulau Pinang. Melalui misi ini dapat menarik komuniti perniagaan Thailand ke Pulau Pinang dan sekali gus dapat meningkatkan perdagangan antara kedua-dua negara. Dalam perancangan jangka masa panjang,  kerajaan negeri ialah mengadakan sesi-sesi dialog perniagaan (business dialogues) dengan ahli-ahli perniagaan serantau. 


Selain daripada itu, kerajaan negeri juga sentiasa memantau akan perkembangan yang berlaku di bidang perdagangan antarabangsa berikutan daripada globalisasi dan liberalisasi perdagangan serta kesan pelaksanaan Perjanjian Perdagangan Bebas (Free Trade Agreement – FTA) yang ditandatangani di antara rakan-rakan perdagangan Malaysia dengan negara asing.

Dari segi meningkatkan pelabuhan, kerajaan negeri melalui Jabatan Kastam DiRaja Malaysia melaksanakan dasar Kerajaan yang ditetapkan seperti Dasar Percukaian Tidak Langsung Negara iaitu:

(a)
Memperluas dan menggalakkan sektor perdagangan melalui Sistem Pengikraran Kastam secara paperless bagi seluruh aktiviti import/eksport di stesen-stesen Kastam di Pulau Pinang sekali gus merealisasikan Sistem Nasional Single Window (NSW), dan

(b)
Merangsang pelaksanaan Sistem Penyerahan Muatan Kapal dikenali sebagai e-manifest yang akan digunakan oleh agen perkapalan bagi melaporkan Daftar Muatan Masuk (DMM) dan Daftar Muatan Keluar (DMK).

Melalui pelaksanaan kedua-dua sistem ini dalam tempoh lima tahun ini akan menggalakkan perdagangan antarabangsa kerana urusan pelepasan barangan dari pelabuhan dapat dilakukan dalam tempoh masa singkat serta lebih cekap.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


7.
Apakah rancangan kerajaan negeri dalam memperkembangkan perdagangan domestik 
dalam tempoh masa lima tahun ini.

Y.A.B. Ketua Menteri: 

7.
Pelbagai rancangan telah dirangka oleh kerajaan negeri untuk membangunkan 
perdagangan domestik dalam tempoh masa lima tahun iaitu seperti berikut;


(i)
Membangunkan  negeri  Pulau  Pinang sebagai Hab Halal melalui;      


(a)
Pembangunan  dan penyediaan prasarana  dan infrastruktur di Taman Perindustrian Halal di  Bukit Minyak;


(b)
Mempertingkatkan   pengetahuan  dan  kemahiran melalui seminar dan program-program latihan; dan


(c)
Menyediakan jaringan perniagaan dan perdagangan melalui pameran dan Expo perdagangan dan perindustrian seperti Malaysia International Halal Showcase (MIHAS) dan World Halal Expo.


(ii) 
Memperkukuhkan   kerjasama Indonesia Malaysia Thailand-Golden Triangle (IMT-GT) dalam mempertingkatkan potensi perniagaan perusahaan Kecil dan Sederhana (SME) dari Malaysia, Thailand dan Indonesia menerusi jaringan perdagangan dan pemadanan perniagaan,  seperti berikut;

(a)
Medan Fair;

(b)
Delegasi Perdagangan ke Banda Aceh;

(c)
Kunjungan hormat Bupati Aceh Utara;

(d)
Penang Halal Hub Program di Bangkok; dan

(e)
IMT-GT Trade Fair di Hatyai, Songkhla

(f)
Acara Menandatangani Persetujuan Kerjasama Penganjuran Siri Pameran Hartanah Pulau Pinang di Medan, Sumatera Utara. 


(iii)
Melaksanakan Promosi Perdagangan dan Industri seperti berikut;


(a)
Membangunkan dan menyediakan prasarana dan  infrastruktur  seperti  SME  Resources Centre;

b)
Mempertingkatkan pengetahuan dan kemahiran melalui seminar dan program-program latihan,  seperti berikut;

•
Bengkel Perniagaan Kepada Usahawan Pulau Pinang;

•
Seminar Doing Business di Dubai, China dan India;

•
Seminar TradeMechanism in Algriculture and Forest Products;

•
Seminar Growing and Transforming Asean Companies-Making Asean Companies More Competitive;

•
Seminar Small Medium Enterprise (SME) Bank-Nurturing and Securing the Financial Needs of SMES;

•
Seminar Innovative Culture-Market Tools for Success;
(c)
Menyediakan jaringan perniagaan dan perdagangan melalui   pameran   dan   expo   perdagangan   dan 
perindustrian seperti Penang Trade Show.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


8
Baru-baru ini kerajaan negeri melafazkan hasrat untuk mengambil alih operasi pelabuhan dan terminal feri daripada Suruhanjaya Pelabuhan Pulau Pinang (PPC) dan Penang Port Sdn. Bhd. (PPSB), apakah rancangannya.


(a)
Berapakah jumlah kos yang terlibat sekiranya ada untuk 
tujuan pengambilan alih tersebut.


(b)
Sama ada operator swasta akan dilantik secara tender terbuka untuk menguruskan pelabuhan tersebut. 

Y.A.B. Ketua Menteri: 

8.
Kerajaan negeri telah menulis surat kepada Suruhanjaya Pelabuhan Pulau Pinang (PPC) menyatakan cadangan bagi mengambil alih perkhidmatan Feri Pulau Pinang. Cadangan pengambilalihan ini selaras dengan usaha kerajaan negeri untuk memastikan perkhidmatan feri ini terus menjadi ikon negeri Pulau Pinang di samping meringankan beban kerugian Penang Port Sdn Bhd (PPSB). 


(a)
Kos yang terlibat tidak dapat ditentukan lagi kerana perkara ini perlu dibincangkan bersama dengan Suruhanjaya Pelabuhan Pulau Pinang (PPC)  dan Kementerian Pengangkutan.


(b)
Perkara berkaitan operator yang akan mengendalikan dan mengurus pelabuhan dan perkhidmatan feri ini perlu dibincangkan selanjutnya bersama-sama dengan Kementerian Pengangkutan dan Suruhanjaya Pelabuhan Pulau Pinang (PPC).

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


9..
Sila jelaskan rancangan kerajaan negeri dalam mempertingkatkan pengangkutan awam di Pulau Pinang. 

Y.A.B. Ketua Menteri: 

9.
Kerajaan negeri telah mengambil inisiatif bagi mempertingkatkan mutu pengangkutan awam di Pulau Pinang. Antaranya ialah penubuhan Majlis Pengangkutan Negeri yang akan bertanggungjawab merancang pengurusan lalu lintas dan pengangkutan awam yang lebih efisien di Pulau  Pinang.  Antara langkah-langkah yang diambil oleh kerajaan negeri bagi mempertingkatkan pengangkutan awam di Pulau Pinang adalah seperti berikut:-


(a)
Perkhidmatan Bas Awam


Kerajaan negeri berusaha menyediakan pelbagai kemudahan untuk menjayakan perkhidmatan Rapid Penang Sdn. Bhd. di Pulau Pinang. Jumlah yang beroperasi kini adalah sebanyak 150 buah bas dan sejumlah 200 buah bas lagi akan ditambah secara berperingkat dari bulan Jun 2009 hingga Disember 2009. Ini menjadikan jumlah keseluruhan 350 buah bas Rapid Penang yang akan beroperasi di Pulau Pinang. Pertambahan jumlah bas ini akan meningkatkan kekerapan ketibaan bas dan sekali gus menggalakkan pengguna untuk menggunakan pengangkutan awam.


(b)
Perkhidmatan Bas CAT (Central Area Transit)


Kerajaan negeri juga telah menyediakan perkhidmatan 
Bas CAT (Central Area Transit) di pusat bandar George Town pada 23 Januari 2009. Tujuan penyediaan perkhidmatan ini adalah untuk menggalakkan orang ramai menggunakan perkhidmatan pengangkutan awam di samping mengurangkan kesesakan di pusat bandar.  Perkhidmatan Bas CAT akan diperluaskan sekiranya difikirkan perlu untuk menambah baik perkhidmatan pengangkutan awam.


(c)
Kemudahan Infrastruktur Pengangkutan Awam


Kerajaan negeri berusaha menambah baik sistem pengangkutan awam dan meningkatkan kemudahan pengangkutan awam sedia ada iaitu terminal bas awam, perhentian bas dan teksi berbumbung, hentian sebelah untuk bas dan teksi, paparan maklumat kepada pengguna serta hub pengangkutan awam. 

(d)
Stesen Compressed Natural Gas (CNG) 


Mengenal pasti tapak-tapak untuk pembinaan stesen Compressed Natural Gas (CNG) terutama sekali untuk teksi dan kenderaan pengangkutan awam.  Pada masa sekarang, terdapat lima (5) stesen minyak di Seberang Perai yang mempunyai kemudahan CNG dan tindakan sedang diambil untuk membina stesen CNG di bahagian pulau, Pulau Pinang. Dengan kemudahan ini, pengusaha perkhidmatan pengangkutan awam dapat menjimatkan kos yang dapat disalurkan semula untuk menambah baik perkhidmatan dan mengurangkan tambang. Melalui penyediaan kemudahan CNG, kerajaan negeri berharap sistem teksi bermeter dapat diperkenalkan.

(e)
Kerjasama dengan Kerajaan Pusat.


Kerajaan negeri sentiasa mengadakan rundingan dan dialog dengan Kerajaan Pusat ke arah mencari penyelesaian bagi mengatasi masalah kesesakan lalu lintas dan berusaha untuk meningkatkan sistem pengangkutan awam di Pulau Pinang. 

(f)
Penguatkuasaan


Mengadakan larangan, mengeluarkan petak letak kenderaan di tepi jalan serta meningkatkan 
penguatkuasaan. Tindakan ini adalah selaras dengan rancangan masa hadapan memberi keutamaan kepada laluan pengangkutan awam serta mewujudkan lorong bas.

(g)
Laluan Pejalan Kaki



Membina, meluaskan dan menambah baik laluan pejalan kaki termasuk penyediaan kemudahan orang kurang upaya dan berusia untuk menggalakkan orang ramai menggunakan perkhidmatan pengangkutan awam dan berjalan kaki. Di samping itu, tindakan seperti mengasingkan laluan pejalan kaki dengan kenderaan, meningkatkan pencahayaan serta memasang CCTV telah dipertingkatkan selaras dengan pewujudan Bandar Selamat.


(h)
Proses Peralihan Daripada Penggunaan Kenderaan Persendirian Kepada Pengangkutan Awam.

Mewujudkan satu proses peralihan daripada penggunaan kenderaan persendirian kepada pengangkutan awam. Dalam jangka masa sederhana dan panjang kerajaan negeri sedang meneliti kesesuaian mengadakan kawalan, larangan dan sekatan untuk mengurangkan penggunaan kenderaan persendirian (traffic restraint measures) terutama sekali di kawasan pusat bandar. 

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

10.
Apakah langkah-langkah yang diambil oleh kerajaan negeri untuk mengurangkan birokrasi dan/atau “red tape” dalam pemprosesan pelbagai permohonan di PBT. 

Y.A.B. Ketua Menteri: 

10
Di antara langkah-langkah yang diambil oleh kerajaan negeri untuk mengurangkan birokrasi atau “red tape” dalam pemprosesan pelbagai permohonan pembangunan tanah di PBT mulai 13 Jun 2007, Majlis Perbandaran Seberang Perai (MPSP) telah mematuhi pelaksanaan Pusat Setempat bagi cadangan pemajuan.  Melalui pelaksanaan ini,  Pusat Setempat telah diwujudkan yang berperanan:-


(a)
Menyelaras dan mempercepatkan proses kelulusan permohonan kebenaran merancang, pelan bangunan, pelan kejuruteraan dan pembangunan tanah.


(b)
Memudahkan cara memproses permohonan dengan mematuhi carta alir mekanisme memproses permohonan yang ditetapkan oleh kerajaan negeri.


(c)
Menyeragamkan prosedur dan proses permohonan-permohonan pembangunan.

Selain itu,  bagi memudah serta mengurangkan birokrasi dalam pemprosesan lesen, MPSP mewujudkan Mesyuarat Pusat Sehenti yang dianggotai oleh semua jabatan. Proses ini bertujuan mempercepatkan permohonan lesen baru diluluskan. Di samping itu,  MPSP juga telah meringkaskan proses yang berkaitan dengan permohonan pelan tambahan/pindaan kecil skim rumah kediaman dan juga telah mempercepatkan proses memberi maklum balas aduan daripada 14 hari kepada 10 hari bekerja.  

Majlis Perbandaran Pulau Pinang (MPPP) sentiasa menambah baik sistem penyampaian perkhidmatan dari semasa ke semasa bagi mengurangkan birokrasi dan/atau ‘red tape’ dalam memproses permohonan-permohonan.

Di antara langkah-langkah yang diambil mempunyai tempoh masa yang ditetapkan untuk memberi ulasan teknikal dan telah ada tempoh dinyatakan secara khusus untuk MPPP membuat satu keputusan terhadap sesuatu permohonan itu seperti berikut:-

(a)
Permohonan  kebenaran  merancang   bagi  kaedah  Bina Kemudian Jual (BKJ), Projek Impak Tinggi, Pelaburan Asing dan Projek Kerajaan sama ada secara serentak/berasingan akan diproses dan diputuskan dalam tempoh empat (4) bulan.

(b)
Permohonan kebenaran merancang bagi kaedah Jual Kemudian Bina (JKB) sama Ada secara serentak/berasingan akan diproses dan diputuskan dalam tempoh empat (6) bulan.

(c)
Permohonan untuk kelulusan Pelan Pecah Sempadan, Penyerahan dan Pemberimilikan Semula diproses dan diluluskan dalam tempoh empat (4) bulan bagi Bina Kemudian Jual (BKJ) dan enam bulan bagi Jual Kemudian Bina (JKB).

(d)
Permohonan untuk kelulusan pelan landskap yang dikemukakan kepada Jawatankuasa One Stop Centre (OSC) akan diputuskan dalam tempoh satu (1) bulan.

(e)
Perakuan bagi Sijil Kelayakan Menduduki akan dibuat dalam tempoh tujuh (7) hari bekerja.

(f)
Ulasan/pandangan teknikal dikemukakan dalam tempoh empat belas (14) hari.

(g)
Menyediakan baucar bayaran dan menyampaikannya kepada Jabatan Perbendaharaan dalam tempoh tujuh (7) hari dari tarikh penerimaan invois.

(h)
Aduan yang diterima akan diambil tindakan dalam tempoh dua (2) atau tujuh (7) hari.

Di samping itu,  untuk memastikan keutuhan dan ketelusan pengurusan PBT terus mantap melalui amalan konsep C.A.T. Competency, Accountability & Transparency, MPPP telah mengambil pendekatan berikut:

(a)
Penerapan nilai-nilai murni melalui kaedah pendidikan untuk meningkatkan pengetahuan, kesedaran dan integriti dan menangani rasuah.  Dalam hal ini, Majlis telah mengelolakan Kursus Pengubahan Sikap, Sesi Orientasi Ahli Majlis serta Bengkel dan Forum Integriti bagi pegawai dan semua peringkat anggota;

(b)
Melaksanakan pembaharuan prosedur kerja serta mengesan dan mengenal pasti kelemahan-kelemahan dalam tatacara kerja. Ini bertujuan mempertingkatkan lagi tahap kecekapan supaya dapat menutup ruang dan peluang ke arah berlakunya amalan rasuah, penyelewengan dan salah guna kuasa.

Majlis juga telah mengkaji semula piagam pelanggan setiap jabatan, menubuhkan Urus setia Pusat Setempat (OSC), memperkenalkan Key Performance Indicators (KPI) untuk semua proses utama serta mengkaji semula sistem bayaran dan pemantauan terhadap kontraktor-kontraktor Majlis;

(a)
Meningkatkan perkhidmatan kepada pelanggan melalui projek seperti kaunter bersepadu bagi pembayaran bil setempat, jendela pelanggan, memanjangkan masa perkhidmatan kaunter kepada orang awam, peti cadangan, infokiosk,  road show  dan sebagainya;

(b)
Meningkatkan aplikasi ICT di pentadbiran MPPP seperti pewujudan e-bayaran, Sistem Aduan Berkomputer, Sistem Pengurusan Maklumat Lesen (e-lesen) dan Laman Web.

(c)
Menstrukturkan semula carta organisasi bagi setiap jabatan di PBT dan memastikan tugas-tugas serta kawasan pegawai diagihkan semula untuk mengelakkan aktiviti rasuah dan penyelewengan kuasa;

(d)
Mengadakan taklimat kepada semua anggota Majlis tentang kesedaran dan kefahaman mengenai kompetensi, akauntabiliti dan transparensi dalam perkhidmatan awam; dan

(e)
Memantau pelaksanaan setiap program/aktiviti sepanjang tahun.  Pengurusan Lembaga Kenaikan Pangkat dan Tatatertib akan dijadikan asas untuk memastikan segala arahan yang diterapkan dalam C.A.T. dilaksanakan.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


11.
Adakah kerajaan negeri bersedia mewujudkan satu anugerah khasnya untuk atlet dan artis.

Y.A.B. Ketua Menteri: 

11.
Bagi memastikan setiap atlet terus menyerlah,  Majlis Sukan Negeri Pulau Pinang telah mewujudkan satu anugerah khas iaitu Anugerah Atlet Cemerlang Negeri Pulau Pinang di mana mereka yang cemerlang terutamanya daripada atlet-atlet muda akan menerima anugerah ini.

Selain daripada itu, kerajaan negeri melalui Majlis Sukan Negeri Pulau Pinang akan memberi pengiktirafan kepada mereka di dalam Majlis Anugerah Sukan Negeri sebagai menghargai jasa, sumbangan dan pencapaian oleh atlet-atlet yang gemilang dalam sukan di negeri Pulau Pinang. Anugerah-anugerah yang diberikan adalah seperti berikut:


(i)
Anugerah T.Y.T. Yang di-Pertua Negeri;


(ii)
Anugerah Olahragawan & Olahragawati;


(iii)
Anugerah Atlet Cemerlang Negeri (Lelaki dan Wanita);


(iv)
Anugerah Pasukan Terbaik (Lelaki & Wanita);


(v)
Anugerah Tokoh Pemimpin Sukan;


(vi)
Anugerah Jurulatih Terbaik;  dan


(vii)   
Anugerah Olahragawan & Olahragawati Paralimpik.  Pada masa ini, kerajaan negeri tiada cadangan untuk mewujudkan anugerah khas untuk artis.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


12.
Adakah kerajaan negeri bersedia menubuhkan satu lembaga atau badan perumahan untuk menguruskan penyewaan/pembelian rumah PPR dan rumah kos rendah.

Y.A.B. Ketua Menteri: 

12.
Kerajaan negeri sememangnya mempunyai perancangan untuk menubuhkan Lembaga Perumahan bagi memantapkan lagi sistem pengurusan perumahan negeri termasuk pengurusan penyewaan Projek Perumahan Rakyat (PPR) dan pembelian rumah kos rendah.  Bahagian Perumahan,  Pejabat Setiausaha Kerajaan Negeri Pulau Pinang (PSUKPP) dalam proses mendapatkan maklumat daripada Lembaga Perumahan dan Hartanah Selangor untuk mendapatkan model Lembaga Perumahan yang telah wujud.  Di samping itu,  Bahagian Perumahan juga telah mengadakan beberapa siri mesyuarat bagi membincangkan isu-isu penubuhan Lembaga Perumahan bersama beberapa jabatan dan unit berkaitan.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


13.
Adakah Jabatan Taman Botani bersedia menggunakan “trem” dan pengangkutan yang menggunakan kuasa elektrik selaras dengan konsep hijau yang semakin popular.

Y.A.B. Ketua Menteri: 

13.
Jabatan Taman Botani telah menggunakan perkhidmatan trem di dalam taman sejak bulan Mei 2009. Namun, pengangkutan lain yang menggunakan kuasa elektrik masih dalam penelitian dari segi kos penyediaan, penyelenggaraan dan operasi. Ada beberapa cadangan lain diperolehi seperti penggunaan SEGWAY.  Namun demikian kos penyediaan kemudahan agak tinggi. Sekiranya terdapat rancangan pengangkutan yang menggunakan kuasa elektrik, murah dan seiring dengan konsep hijau, cadangan ini akan dikaji dan dipertimbangkan. Untuk makluman, operasi tram kini masih menggunakan petrol tanpa plumbum. 

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
     

14. 
Adakah kerajaan negeri bersedia membina satu pusat konvensyen untuk mempergiatkan lagi aktiviti perdagangan  tempatan dan antarabangsa.

Y.A.B. Ketua Menteri: 

14.   
Kerajaan   Negeri  sememangnya  merancang  untuk membina satu pusat konvensyen untuk mempergiatkan lagi aktiviti perdagangan tempatan dan antarabangsa. Antaranya ialah merancang untuk mempertingkatkan keupayaan Pulau Pinang sebagai Pusat Persidangan dan Pameran Antarabangsa.  Kerajaan negeri telah menerima beberapa kertas kerja bagi rancangan ini dari syarikat tempatan mahupun luar negara. Walau bagaimanapun,  perancangan untuk mewujudkan pusat konvensyen ini sedang diteliti menerusi konsep perkongsian bijak melalui Pendekatan Inisiatif Pembiayaan Swasta.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:
 

15.
Adakah kerajaan negeri bersedia menambahkan tempat pelancongan dan/atau pengangkutan untuk membawa pelancong asing (musafir) melawati tempat-tempat bersejarah memandangkan Pulau Pinang telah dinobatkan sebagai satu tapak warisan.

Y.A.B. Ketua Menteri: 

15.
Kerajaan negeri bersedia menambahkan lagi tempat-tempat pelancongan dan  pengangkutan untuk membawa pelancong-pelancong asing melawat tempat-tempat bersejarah di Pulau Pinang terutamanya di Bandar George Town yang telah dinobatkan sebagai Tapak Warisan Dunia. Kerajaan negeri bercadang untuk menyediakan lebih banyak van pelancong untuk membawa para pelancong melawat di sekitar Pulau Pinang terutama sekali ke kawasan yang telah diiktiraf sebagai Tapak Warisan Dunia. Kerajaan sangat komited dalam mempromosikan Tapak Warisan Dunia George Town serta produk-produk pelancongan lain demi memberi kesedaran kepada orang ramai mengenai nilai-nilai keaslian tapak (outstanding universal value) yang perlu dipulihara dan dikekalkan serta keunikan tempat-tempat pelancongan lain yang terdapat di Pulau Pinang.

Penarik beca turut dilibatkan dalam program membawa pelancong serta ejen pelancongan melawat ke kawasan warisan di sekitar Bandar George Town yang telah sebagai Tapak Warisan Dunia. Kerajaan negeri juga bersedia menambahkan perkhidmatan beca untuk mengangkut para pelancong bagi melawat tempat-tempat bersejarah serta lokasi-lokasi pelancongan lain yang terdapat di negeri ini. Usaha ini menunjukkan komitmen kerajaan negeri dan usaha meningkatkan industri pelancongan negeri selain membantu golongan penarik beca untuk menambahkan hasil pendapatan mereka.

Di samping itu, sebagai usaha untuk menambahkan tempat pelancongan di negeri ini, sebahagian daripada kawasan Pulau Jerejak seluas lebih kurang 295 hektar dalam proses untuk diwartakan sebagai Hutan Simpanan Kekal dan akan dikelaskan sebagai Hutan Taman Negeri. Kawasan ini kelak berpotensi untuk dijadikan satu lagi produk ekopelancongan yang akan diuruskan dengan mampan untuk menarik lebih ramai pelancong ke Pulau Pinang.

Kerajaan negeri turut mewujudkan tapak pelancongan eko di Taman Negeri Bukit Panchor, Taman Rimba Bukit Mertajam, Taman Rimba Telok Bahang, Anjung Indah Bukit Relau, Muzium Perhutanan Telok Bahang, dan denai hutan “Penang Hill Challenge” untuk menarik lebih ramai pelancong berkunjung ke Pulau Pinang. Kerajaan negeri bersedia menambahkan tempat-tempat pelancongan baru di samping menaik taraf tempat-tempat pelancongan sedia ada untuk menarik lebih ramai pelancong berkunjung ke Pulau Pinang.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


16.
Adakah kerajaan negeri akan menyediakan tanah serta tempat parkir untuk para penjaja di Pulau Pinang.

Y.A.B. Ketua Menteri: 

16.
Mengikut amalan biasa MPPP, penyediaan pasar/kompleks penjaja dianggap sebagai kemudahan awam di mana keperluan untuk penyediaan tempat letak kereta akan diberi kelonggaran tertentu.

MPSP tidak menyediakan tanah serta tempat letak kereta untuk penjaja di Seberang Perai. Walau bagaimanapun, MPSP menyediakan ruang niaga di pasar-pasar awam dan kompleks makanan untuk para penjaja. Bagi membantu penjaja-penjaja, mereka yang berminat boleh hadir ke temu duga terbuka MPSP untuk mendapatkan ruang niaga bagi menjalankan perniagaan. Ruang niaga MPSP adalah seperti berikut :

	JENIS RUANG NIAGA
	:
	JUMLAH

	- PASAR
	:
	3,588

	- KOMPLEKS
	:
	1,629


Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:


17.
Bilakah kerajaan negeri akan melaksanakan satu rancangan tindakan (action plan) untuk membersihkan seluruh Pulau Pinang khasnya tempat-tempat pelancongan dan awam.

Y.A.B. Ketua Menteri: 

17.
Majlis Perbandaran Seberang Perai (MPSP) telah menghadiri satu mesyuarat berhubung pelan tindakan pembersihan yang dipengerusikan oleh Y.B. Tuan Chow Kon Yeow.  Sehubungan itu,  beberapa aktiviti telah dirancang seperti  berikut:


(i)
Projek gotong royong Perdana; 


(ii)
Projek gotong royong di taman perumahan;


(iii)
Projek gotong di Kampung Tradisional; 


(iv)
Projek gotong royong di masjid; dan 


(iv)
Karnival kebersihan di pasar raya. 

Pada masa kini, tindakan sedang diambil bagi menyediakan peruntukan untuk menjayakan kesemua aktiviti tersebut.  MPPP telah menyediakan pelan tindakan  untuk keseluruhan negeri Pulau Pinang (Pulau) seperti berikut:-

PELAN TINDAKAN PEMBERSIHAN MAJLIS PERBANDARAN PULAU PINANG (MPPP)  (ACTION PLANS)

	BIL
	STRATEGI
	PELAN TINDAKAN
	KPI

	
	
	
	

	(a)
	Menggiatkan masyarakat dan ahli politik setempat dalam   aktiviti pembersihan dan selia penguatkuasaan
	-
	Operasi pemeriksaan tong dan tindakan undang-undang
	Sekali seminggu

500 premis

	
	
	-
	Operasi anti-liter
	Sekali seminggu

	
	
	-
	Ops bersepadu dengan jabatan-jabatan lain
	Sebulan sekali

	
	
	-
	Ops Sinar
	Seminggu sekali

	
	
	-
	Ops Combi


	Selang 2 hari seminggu

	
	
	-
	Gotong-royong


	Dari  semasa ke semasa


	(b)
	Menyediakan tenaga kerja dan alat yang mencukupi untuk melaksanakan kerja-kerja asas pembersihan awam
	-
	Pengambilan tenaga kerja
	6 bulan sekali

	
	
	-
	Pembaikan
	

	
	
	-
	Pembelian alat-alat keperluan
	

	(c)
	Memberi latihan-latihan yang perlu dan sesuai kepada kakitangan untuk meningkatkan prestasi kerja
	-
	Kursus, bengkel latihan yang berkaitan dengan pengurusan sisa-sisa pepejal dan pembersihan awam
	6 bulan sekali

	(d)
	Tumpahan minyak
	-
	Pembersihan di Pantai
	Apabila berlaku tumpahan minyak

	(e)
	Unit Tindakan Khas (Bencana)
	-
	‘On call’ semasa berlakunya bencana
	On call

Semasa ke semasa

	(f)
	Kitar Semula
	-
	Kempen Plastik “reduction”, ceramah Kitar Semula dan program Kitar Semula 

Komputer terpakai
	Semasa ke semasa


Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

18.
Selain subsidi Kerajaan Pusat, adakah kerajaan negeri bersedia menghulurkan bantuan dari segi kewangan dan sebagainya kepada para petani.

Y.A.B. Ketua Menteri: 

18.
Setakat ini, kerajaan negeri tidak bercadang untuk menyediakan peruntukan bantuan dalam bentuk kewangan kepada para petani tetapi bantuan yang disediakan adalah lebih berbentuk penganjuran Program Pembangunan Pertanian Negeri termasuklah pemberian Insentif Amalan Teknologi. Bentuk bantuan khidmat tersebut adalah seperti berikut:-


(1)  
Melalui Program Pembangunan Pertanian Negeri iaitu Pembangunan Industri Tanaman Makanan (padi,  buah-buahan,  sayur-sayuran dan tanaman ladang),  Pembangunan Industri Pemprosesan Makanan (Industri Asas Tani),  Pembangunan Lain-Lain Tanaman Ekonomi (cendawan, herba, vermikompos dan tanaman industri serta bunga-bungaan), Pembangunan Kawasan Kelapa, Pembangunan Sumber Manusia (latihan dan lawatan/pembangunan modal insan), Pembangunan Kelompok Tani,  Pembangunan Petani Pelapis dan Pembangunan Aktiviti Jualan Terus (promosi dan pemasaran).

(2)  
Melalui Pemberian Insentif Amalan Teknologi merangkumi insentif berikut:



(a)     
Insentif Pembangunan Projek Tanaman berbentuk: 

(i)
Insentif infrastruktur ladang seperti pembersihan ladang dan perparitan;

(ii)
Insentif input pertanian seperti baja dan racun;  dan

(iii)
Pinjaman peralatan bagi mekanisasi ladang seperti pam air,  cultivator dan lain-lain peralatan.



(b)
Insentif Pembangunan Projek Industri Asas Tani berbentuk:




(i)
Bantuan pembinaan dan menaiktarafkan bengkel;

(ii)
Pinjaman peralatan atau mesin;  dan

(iii)
Insentif pembangunan produk seperti pembungkusan,  pelabelan dan ujian sensory.

(c)
Insentif Perkhidmatan Pengembangan Pertanian Kelompok dan Usahawan berbentuk:

(i)
Khidmat nasihat teknikal dan pengurusan projek;

(ii)
Latihan teknikal;

(iii)
Petak demonstrasi;

(iv)
Lawatan sambil belajar ke projek-projek yang berjaya;

(v)
Insentif amalan teknologi pertanian;

(vi)
Bimbingan pemasaran hasil pertanian;

(vii)
Diagnostik tanaman;

(viii)
Klinik pengembangan;  dan

(ix)
Pameran dan promosi produk.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

19.
Adakah kerajaan negeri mempunyai satu rancangan tindakan (action plan) untuk menangani masalah kekurangan tempat parkir. 

Y.A.B. Ketua Menteri: 

19.
(1)
Tindakan kerajaan negeri yang mensyaratkan setiap pembangunan yang diberi kelulusan oleh kerajaan negeri setiap pemaju wajib mematuhi garis panduan penyediaan tempat letak kereta sedia ada yang telah diluluskan oleh Jawatankuasa Perancangan Negeri pada 26 Mei 2009 iaitu: 

(i)
Unit kos rendah


-
1 tempat letak kereta bagi 3 unit rumah kos rendah (kini)

-
1 tempat letak kereta bagi 4 unit rumah kos rendah (dahulu)

(ii)
Unit kos sederhana rendah


-
3 tempat letak kereta bagi 4 unit rumah kos sederhana rendah (kini)


-
3 tempat letak kereta bagi 5 unit rumah kos sederhana rendah (dahulu)


(iii)
Untuk unit-unit lain, keperluan tempat letak kereta adalah pada kadar 1 tempat letak kereta untuk satu unit rumah dengan tambahan 10% untuk pelawat.


(2) 
Sebagai tambahan pihak MPPP menyediakan:-


(i)
Menyediakan 11,000 petak letak kereta tepi jalan (on street parking) setakat bulan Julai 2009;

On street parking - 8723 tempat letak kereta bertiket  -
2277 tempat letak kereta bermeter


(ii)
Menyediakan tempat letak kereta bertingkat di Jalan Hutton (Hutton Lane) dan Lebuh Union dengan jumlah petak letak kereta sebanyak 398 petak;


(iii)
MPPP juga dalam proses pembinaan tempat letak kereta bertingkat di Lebuh Victoria yang menyediakan 201 petak letak kereta apabila siap kelak, dan


(iv)
Bekerjasama dengan pihak Polis untuk mengawal dan memantau kawasan letak kereta supaya tiada kutipan secara haram.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

20.
Bolehkan kerajaan negeri menyelesaikan masalah kekurangan tempat parkir dalam tempoh masa 5 tahun yang akan datang. 

Y.A.B. Ketua Menteri: 

20.
Kerajaan negeri sedang mengambil tindakan untuk menyelesaikan masalah kekurangan tempat letak kereta dalam masa 5 tahun.  Antara langkah-langkah yang telah dan sedang dilaksanakan adalah seperti berikut :-

(i)
menyediakan lebih banyak tempat letak kereta secara fizikal oleh pemaju iaitu setiap pemaju diwajibkan menyediakan parkir bagi setiap projek yang dimajukan;

(ii)
menyediakan 11,000 petak letak kereta tepi jalan on street parking setakat bulan Julai 2009.

(iii)
menyediakan tempat letak kereta bertingkat di Jalan Hatin dan Lebuh Union dengan jumlah petak letak kereta sebanyak 398 petak;

(iv)
dalam pembinaan tempat letak kereta bertingkat di Lebuh Victoria yang akan menyediakan 201 petak letak kereta apabila siap kelak; dan

(v)
bekerjasama dengan pihak polis untuk mengawal dan memantau kawasan letak kereta untuk mengelakkan kutipan parkir secara haram.

Kerajaan negeri juga telah menubuhkan Majlis Pengangkutan Negeri, meluluskan cadangan pelantikan syarikat perunding untuk membentuk Pelan Pengangkutan Induk Negeri bagi menambah baik sistem pengangkutan serta bercadang memperkenalkan Transit Aliran Ringan (LRT) dan Trem.  Orang ramai juga digalakkan untuk menggunakan pengangkutan awam yang akan mengurangkan permintaan untuk tempat letak kereta. Dengan langkah-langkah yang telah dan akan dilaksanakan, kekurangan tempat letak kereta boleh diatasi dalam jangka masa panjang.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

21.
Apakah rancangan kerajaan untuk membantu setiap rakyat Pulau Pinang yang berpendapatan tidak melebih RM500.00 sebulan.

Y.A.B. Ketua Menteri: 

21. Kerajaan negeri telah menyasarkan agar rakyat yang berpendapatan RM500.00 ke bawah akan dibantu agar dapat mengekalkan taraf hidup dan seterusnya meningkatkan pendapatan mereka. Justeru, pada peringkat awalnya pelaksanaan pemberian bantuan kewangan kepada golongan yang berpendapatan tidak melebihi RM500.00 sebulan telah pun diadakan mulai Mac 2009. Bantuan tersebut disalurkan kepada 728 ketua isi rumah yang tersenarai dalam golongan miskin tegar (pendapatan kurang RM500.00).  Sehingga kini, kerajaan negeri mengekalkan pemberian bantuan kewangan bulanan kepada golongan ini. 

Kerajaan negeri turut mempunyai perancangan supaya golongan miskin tegar mampu berdikari dengan menyediakan peluang pekerjaan,  perniagaan dan pertanian.  Usaha awal yang dilaksanakan oleh kerajaan negeri adalah dengan mengadakan Program Anjakan Minda supaya golongan miskin tegar mendapat pendedahan peluang pekerjaan, perniagaan dan pertanian yang ditawarkan oleh sektor kerajaan dan swasta. Pada masa yang sama kerajaan negeri memberi bantuan elaun harian kepada anak-anak golongan ini yang merupakan pelajar Giat Mara. Elaun ini diberikan bagi membantu kelancaran proses pembelajaran mereka. 

Selain itu,  kerajaan negeri juga melalui Pusat Pembangunan Kemahiran Pulau Pinang (PSDC) telah menawarkan satu inisiatif berfaedah melalui Program Pusat Bantuan Kerjaya dan Latihan Pulau Pinang.  Program baru ini menawarkan latihan dalam bidang-bidang tertentu sebagai pilihan kepada anak-anak dalam kategori ini dan turut membayar elaun sebagai sagu hati sebanyak RM800.00 sebulan bagi sepanjang tempoh latihan dan ia mampu meringankan beban keluarga.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

22.
Adakah kerajaan negeri berhasrat membina klinik komuniti di tempat dan/atau kawasan yang terpencil seperti di Balik Pulau, Penanti dan sebagainya.

Y.A.B. Ketua Menteri: 

22.
Kerajaan negeri sentiasa mengambil perhatian mengenai keperluan rakyat negeri ini terutamanya isu-isu kebajikan dan kesihatan.  Penduduk-penduduk di Balik Pulau yang dianggarkan seramai 44,000 orang (maklumat daripada Jabatan Perangkaan Malaysia) telah mendapat perkhidmatan rawatan pesakit luar di Jabatan Pesakit Luar,  Hospital Balik Pulau.  Manakala perkhidmatan kesihatan ibu dan anak boleh didapati dari Klinik Ibu dan Anak di Air Putih,   Balik Pulau.  Selain itu terdapat 6 buah klinik desa di Balik Pulau yang menyediakan perkhidmatan kesihatan ibu dan anak dan rawatan ringan untuk pesakit luar.  Klinik-klinik desa tersebut adalah seperti berikut:

(a)
Klinik Desa Sungai Pinang;

(b)
Klinik Desa Permatang Pasir;

(c)
Klinik Desa Pantai Acheh;

(d)
Klinik Desa Sungai Burung;

(e)
Klinik Desa Kampung Perlis;  dan

(f)
Klinik Desa Pondok Upeh.

Bagi kawasan Penanti,  penduduk-penduduknya yang dianggarkan seramai 55,410 orang (Jabatan Perangkaan Malaysia) mendapat perkhidmatan kesihatan dari Klinik Kesihatan Kubang Semang yang jaraknya hanya lebih kurang 1 km dari Pekan Penanti.  Selain itu,  terdapat 3 buah lagi klinik desa yang menyediakan perkhidmatan kesihatan ibu dan anak serta rawatan ringan untuk pesakit luar seperti berikut:

(a)
Klinik Desa Bukit Indera Muda;

(b)
Klinik Desa Padang Ibu;  dan

(c)
Klinik Desa Permatang Pasir.

Justeru itu,  kerajaan negeri tidak berhasrat untuk membina klinik desa tambahan di kawasan Penanti dan Balik Pulau dalam jangka masa terdekat ini.  Walau bagaimanapun,  terdapat perancangan untuk menaik taraf klinik desa kepada klinik kesihatan pada masa depan.  Kerajaan negeri juga akan mempertimbangkan semula penambahan klinik-klinik desa di kawasan terpencil sekiranya dirasakan perlu di masa akan datang.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

23.
(a)
Memandangkan kompleks mahkamah di Lebuh Light menghadapi kekurangan tempat parkir, apakah rancangan kerajaan negeri untuk menangani masalah ini.


(b)
Adakah kerajaan negeri akan mempertimbangkan untuk menggunakan kaki lima di depan Dewan Seri Pinang untuk dijadikan sebagai tempat parkir.

Y.A.B. Ketua Menteri: 

23.
(a)
Kerajaan negeri telah menyediakan sebanyak 265 lot tempat letak kereta on street parking di sepanjang Jalan Tun Syed Shekh Barakbah, Jalan Padang Kota Lama dan Lebuh Duke.


Di samping itu, sebanyak 181 lot tempat letak kereta disediakan di tempat letak kereta Fort Cornwallis dan 272 lot tempat letak kereta di tempat letak kereta bertingkat di Lebuh Union.


(b)
Kerajaan negeri berpendapat tindakan meletak kereta di kaki lima Dewan Sri Pinang adalah tidak patut kerana menyalahi undang-undang.  Dengan itu, kerajaan negeri tidak bercadang untuk menjadikan kaki lima di depan Dewan Sri Pinang sebagai tempat meletak kereta.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

24.
Adakah kerajaan negeri akan memohon peruntukan daripada Kerajaan Pusat untuk membiayai kos pembelian tanah untuk dijadikan tempat parkir Kompleks Mahkamah di Lebuh Light. 

Y.A.B. Ketua Menteri: 

24.
Kerajaan negeri tidak bercadang untuk memohon peruntukan daripada Kerajaan Pusat untuk membiayai kos pembelian tanah untuk dijadikan tempat letak kereta di Kompleks Mahkamah di Lebuh Light.


Kerajaan negeri telah menyediakan tempat letak yang mencukupi di sekitar kawasan Kompleks Mahkamah di Lebuh Light.


Kerajaan negeri telah menyediakan sebanyak 265 lot tempat letak kereta on street parking  di sepanjang Jalan Tun Syed Syeikh Barakbah,  Jalan Padang Kota Lama dan Lebuh Duke.


Di samping itu sebanyak 181 lot tempat letak kereta disediakan di tempat letak kereta Fort Cornwallis dan 272 lot tempat letak kereta di tempat letak kereta bertingkat di Lebuh Union.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

25.
Apakah langkah-langkah yang telah diambil oleh kerajaan negeri untuk mempercepatkan segala urusan yang berkaitan dengan hartanah di Pejabat Tanah dan Galian.


(a)
Adakah garis panduan baru telah dibuat untuk mempercepatkan segala urusan hartanah. 

Y.A.B. Ketua Menteri: 

25.
(i)
Urusan pentadbiran tanah di Pejabat Pengarah Tanah dan Galian yang terlibat dengan orang ramai boleh dibahagikan kepada beberapa bahagian seperti berikut:-



(a)
urusan permohonan pembangunan tanah;





(b)
urusan pendaftaran hak milik;



(c)
urusan pendaftaran urus niaga dan bukan urus niaga tanah;



(d)
urusan hasil tanah;



(e)
urusan hak milik strata.


(ii)
Buat masa ini tidak terdapat tunggakan urusan-urusan tanah di Pejabat Pengarah Tanah dan Galian kecuali urusan hak milik strata. Pentadbiran Tanah telah mempertingkatkan usaha ke arah sistem penyampaian (Delivery System) selaras dengan slogan Cekap, Akauntabiliti dan Telus (CAT) dan mengurangkan tunggakan kerja.


(iii)
Memang terdapat beberapa garis panduan baru yang telah dirangka bagi mempercepatkan urusan-urusan tanah seperti menetapkan jangka masa penyediaan surat menyurat dan penyediaan kertas-kertas permohonan tanah.  Kerajaan negeri juga telah memperbaharui proses kerja permohonan tanah dengan mengurangkan karenah birokrasi dan menghapuskan jawatankuasa yang tidak perlu. Kerajaan negeri juga telah menetapkan mesyuarat berjadual untuk Jawatankuasa Tanah yang akan menimbang semua permohonan-permohonan tanah.  Semua tindakan-tindakan ini dibuat bagi memastikan sistem penyampaian berjalan dengan lancar dan meningkatkan kecekapan dalam pentadbiran urusan tanah.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

26.
Memandangkan ada kalanya kesilapan dibuat oleh pemaju dan/atau juruukur tanah berkenaan dengan nombor lot hartanah yang telah didaftarkan, adakah kerajaan negeri bersedia membantu membetulkan kesilapan tersebut tanpa mengenakan duti setem dan lain-lain bayaran.

Y.A.B. Ketua Menteri: 

26.
Terdapat beberapa kes terpencil di mana pemaju dan/atau Juruukur Tanah melakukan kesilapan mengenai penomboran lot. Kesilapan-kesilapan tersebut merupakan kesilapan pentadbiran, ianya boleh diambil tindakan pembetulan di bawah Seksyen 380, Kanun Tanah Negara. Walau bagaimanapun, pembetulan sedemikian tidak lagi boleh diperbetulkan sekiranya tanah-tanah tersebut telah dipindah milik, dan hak milik tersebut telah dicagarkan kepada institusi kewangan (bank) kerana ianya melibatkan isu perundangan.  Dalam menyelesaikan perkara ini, pentadbiran tanah telah menasihatkan pemaju supaya berunding dengan pemilik tanah berdaftar dan juga pihak bank supaya penyelesaian terhadap isu tersebut dibuat melalui proses penyerahan dan pemberimilikan semula.  Melalui proses ini semua bebanan ke atas tanah-tanah perlu dibebaskan terlebih dahulu, dan pembetulan nama pemilikan dapat dilakukan.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

27.
Apakah mekanisme dan kriteria yang digunakan oleh Bahagian Perumahan untuk menentukan kelayakan suatu permohonan untuk rumah PPR dan kos rendah.   


(a)
Siapakah pegawai dan/atau kakitangan yang bertanggungjawab meluluskan permohonan untuk rumah PPR dan kos rendah. 

Y.A.B. Ketua Menteri: 

27.
Pemohon-pemohon yang membuat permohonan bagi rumah Projek Perumahan Rakyat (PPR) atau kos rendah haruslah memenuhi syarat-syarat yang telah ditetapkan seperti berikut:-


(a)
Syarat Permohonan PPR 

(i)
Warganegara Malaysia (pemohon dan isteri / suami);

(ii)
Bermastautin di negeri Pulau Pinang;

(iii)
Berumur 18 tahun ke atas pada tarikh permohonan;

(iv)
Pendapatan suami atau isteri tidak melebihi RM750.00 atau pendapatan sekeluarga kurang daripada RM1,500.00;

(v)
Tidak pernah memiliki rumah (walaupun telah dijual,  pemohon suami atau isteri adalah tidak layak memohon);

(vi)
Ahli keluarga (suami atau isteri dan anak-anak) dalam tanggungan sekurang-kurangnya lima (5) orang; dan

(vii)
Pertimbangan khas diberi kepada pemohon (isteri atau suami) yang kurang upaya atau ibu tunggal atau balu-balu bekas anggota Pasukan Keselamatan yang terkorban semasa dalam tugas atau setinggan-setinggan projek kerajaan yang memenuhi syarat-syarat kelayakan.


(b)
Syarat Permohonan Kos Rendah atau Kos Sederhana Rendah (KR/KSR)

(i)
Warganegara Malaysia; 

(ii)
Berumur 18 tahun ke atas pada tarikh permohonan;

(iii)
Pendapatan tidak melebihi RM2,500.00 untuk Kos Rendah (suami dan isteri);

(iv)
Pendapatan tidak melebihi RM3,500.00 untuk Kos Sederhana Rendah (suami dan isteri); dan

(v)
Tidak pernah memiliki rumah (walaupun telah dijual,  pemohon suami atau isteri adalah tidak layak memohon).


Bagi permohonan rumah PPR disewa dan permohonan rumah kos rendah,  proses pendaftaran dan pengagihan rumah diuruskan oleh Unit Penempatan, Bahagian Perumahan Pejabat Setiausaha Kerajaan (PSUK) yang dilaksanakan melalui sistem berkomputer.

Ahli Kawasan Kebun Bunga (Y.B. Tuan Ong Khan Lee) bertanya kepada Y.A.B. Ketua Menteri:

28.
Apakah langkah-langkah dan/atau sistem yang telah dilaksanakan setakat ini untuk memastikan tiada penyelewengan dalam proses kelulusan permohonan  untuk rumah PPR dan kos rendah.

Y.A.B. Ketua Menteri: 

28.
Langkah-langkah yang diambil oleh kerajaan negeri dalam pelaksanaan proses kelulusan permohonan untuk rumah PPR dan kos rendah yang sistematik tidak memungkinkan penyelewengan berlaku. Kriteria yang telus ini ialah:-


(i) 
Bagi permohonan rumah sewa PPR

(a)
Pengambilan borang permohonan bagi menyewa rumah sewa PPR diperketat supaya mengelakkan penjualan borang secara haram oleh pihak yang tidak bertanggungjawab,

(b)
Memastikan borang permohonan yang dikembalikan adalah lengkap berserta  dengan dokumen-dokumen yang diperlukan,

(c)
Senarai pendek pemohon yang layak akan dipilih berdasarkan kriteria-kriteria kelayakan yang telah ditetapkan,

(d)  
Proses temu duga diadakan bagi memastikan pemohon yang telah di senarai pendek tersebut adalah layak untuk diperuntukkan satu unit rumah sewa PPR,

(e)  
Panel temu duga terdiri daripada wakil Bahagian Perumahan, wakil daripada Unit Perbadanan Setiausaha Kerajaan Pulau Pinang (SSI) dan wakil daripada Jabatan Kebajikan Masyarakat,

(f) 
Keputusan temu duga dibuat oleh panel temu duga yang terlibat dan pemohon yang berjaya akan diperuntukkan satu unit rumah sewa PPR dan


(g) 
Bagi penyewa-penyewa PPR sedia ada,  satu temu duga semula akan diadakan bagi menyemak status terkini penghuni-penghuni tersebut bagi memastikan penghuni yang layak sahaja boleh terus menghuni unit tersebut sehingga tamat tempoh tawaran.


(ii)
Bagi permohonan kos rendah

 
(a) 
Semakan borang permohonan  yang  diterima diperketat iaitu borang    permohonan  yang lengkap sahaja diterima dan diproses;


(b)  
Senarai nama pemohon yang layak dibuat menggunakan sistem     pemilihan  berdasarkan kriteria-kriteria kelayakan yang telah ditetapkan;

     
 (c)     
Memastikan pihak pemaju mengeluarkan surat tawaran  kepada  pembeli-pembeli daripada senarai diberikan oleh Bahagian Perumahan dan   proses cabutan  undi  dijalankan bagi menentukan nombor unit;


(d)
Memastikan pihak pemaju menghantar surat tawaran kepada pemohon  yang layak dengan menggunakan surat berdaftar dan sesalinan surat     tawaran tersebut perlu direkodkan di Bahagian Perumahan;


(e)  
Memastikan pihak pemaju menghantar laporan status penawaran terkini  dalam tempoh 30 hari  dari tarikh tawaran; dan


(f)  
Bagi rumah kos rendah kerajaan negeri, proses temu duga diadakan kepada setiap pemohon yang ditawarkan membeli rumah kos rendah tersebut bagi memastikan kesahihan maklumat dan memenuhi syarat kelayakan yang telah ditetapkan. Proses cabutan undi dijalankan untuk memastikan pemberian unit dibuat secara adil dan saksama.

Langkah-langkah yang diambil oleh kerajaan negeri dalam pelaksanaan proses kelulusan permohonan untuk rumah PPR dan kos rendah yang sistematik tidak memungkinkan penyelewengan berlaku. Kriteria yang telus ini ialah:-


(I) 
Bagi permohonan rumah sewa PPR

(a)
Pengambilan borang permohonan bagi menyewa rumah sewa PPR diperketat supaya mengelakkan penjualan borang secara haram oleh pihak yang tidak bertanggungjawab.

(b)
Memastikan borang permohonan yang dikembalikan adalah lengkap berserta  dengan dokumen-dokumen yang diperlukan.

(c)
Senarai pendek pemohon yang layak akan dipilih berdasarkan kriteria-kriteria kelayakan yang telah ditetapkan.

(d)  
Proses temu duga diadakan bagi memastikan pemohon yang telah di senarai pendek tersebut adalah layak untuk diperuntukkan satu unit rumah sewa PPR.

(e)  
Panel temu duga terdiri daripada wakil Bahagian Perumahan, wakil daripada Unit Perbadanan Setiausaha Kerajaan Pulau Pinang(SSI) dan wakil daripada Jabatan Kebajikan Masyarakat.

(f)   
Keputusan temu duga dibuat oleh panel temu duga yang terlibat dan pemohon yang berjaya akan diperuntukkan satu unit rumah sewa PPR.

(g)  
Bagi penyewa-penyewa PPR sedia ada, satu temu duga semula akan diadakan bagi menyemak status terkini penghuni-penghuni tersebut bagi memastikan penghuni yang layak sahaja boleh terus menghuni unit tersebut sehingga tamat tempoh tawaran.


(II)   
Bagi permohonan kos rendah

 (a) 
Semakan borang permohonan yang diterima diperketat iaitu borang permohonan yang lengkap sahaja diterima dan diproses;

(b)  
Senarai nama pemohon yang layak dibuat menggunakan sistem pemilihan berdasarkan kriteria-kriteria kelayakan yang telah ditetapkan;

(c)     
Memastikan pihak pemaju mengeluarkan surat tawaran  kepada  pembeli-pembeli daripada senarai diberikan oleh Bahagian Perumahan dan   proses cabutan   undi   dijalankan   bagi menentukan nombor unit;

(d)    
Memastikan pihak pemaju menghantar surat tawaran kepada pemohon yang layak dengan menggunakan surat berdaftar dan sesalinan surat tawaran tersebut perlu direkodkan di Bahagian Perumahan;

(e)  
Memastikan pihak pemaju menghantar laporan status penawaran terkini dalam tempoh 30 hari dari tarikh tawaran; dan

(f)   
Bagi rumah kos rendah kerajaan negeri, proses temu duga diadakan kepada setiap pemohon yang ditawarkan membeli rumah kos rendah tersebut bagi memastikan kesahihan maklumat dan memenuhi syarat kelayakan yang telah ditetapkan. Proses cabutan undi dijalankan untuk memastikan pemberian unit dibuat secara adil dan saksama.

XV)
Ahli Kawasan Sungai Acheh (Y.B. Dato’ Mahmud Bin Zakaria ) bertanya kepada Y.A.B. Ketua Menteri: 

1.
Sila senaraikan tindakan yang diambil oleh kerajaan negeri untuk mengurangkan penagihan dadah di kalangan remaja Melayu, gengsterisme di kalangan remaja India dan Ah Long di kalangan orang Cina.

Y.A.B. Ketua Menteri: 

1.
Kerajaan negeri melalui Agensi Antidadah Kebangsaan (AADK) bersama Polis Di Raja Malaysia (PDRM) telah merangka dan melaksana beberapa inisiatif dalam usaha membendung masalah penagihan dadah di kalangan masyarakat Melayu. Inisiatif ini melibatkan tindakan-tindakan berikut:-

(a)
mempertingkatkan operasi di kawasan sarang-sarang penagih;

(b)
memperbanyakkan risikan dan operasi untuk mengurangkan bekalan dan pengedaran dadah;

(c)
mempertingkatkan risikan bagi memudahkan tindakan diambil ke atas sindiket-sindiket pengedaran dadah;

(d)
mengadakan hubungan dua hala dengan agensi-agensi lain dalam usaha memperluas rangkaian maklumat ke arah membasmi penyalahgunaan dadah; dan

(e)
menggiatkan ceramah dan pameran untuk mendedahkan kepada masyarakat tentang bahaya najis dadah terutamanya kepada golongan belia dan pelajar-pelajar sekolah. 


Seterusnya, berhubung masalah gengsterisme di kalangan masyarakat India, pihak kerajaan negeri bersama PDRM mengambil pelbagai usaha untuk memantau masalah yang berlaku 
seperti:-

(a)
menguatkuasakan undang-undang dan memelihara ketenteraman awam melalui pelbagai agensi penguat kuasa dan jabatan-jabatan kerajaan lain;

(b)
mempertingkatkan pemantauan, pemeriksaan, operasi pencegahan serta rondaan polis di tempat tumpuan ramai dan pusat hiburan;

(c)
menggiatkan semula aktiviti-aktiviti Unit Kawasan Rukun Tetangga termasuk memperkenalkan semula sistem rondaan secara sukarela serta menyokong kempen kesedaran dan aktiviti-aktiviti oleh Yayasan Pencegahan Jenayah Malaysia (YPJM); dan

(d)
melancarkan Rakan Cops dengan kerjasama YPJM, Pertubuhan Pemandu dan Pengusaha Teksi / Limousin dan Kereta Sewa Malaysia dan PDRM.


Bagi masalah Ah Long di kalangan masyarakat Cina,  pihak kerajaan negeri bersama PDRM 
mengambil beberapa langkah untuk membendungnya seperti:-

(a)
menubuhkan Task Force Ah Long.  Pihak Jabatan Siasatan Jenayah Komersil,  Ibu Pejabat Polis Kontinjen (IPK) Pulau Pinang telah dipertanggungjawabkan di dalam usaha mengatasi masalah ini. Beberapa orang pegawai polis terlibat termasuk ketua-ketua bahagian siasatan jenayah komersial Daerah Timur Laut (DTL), Daerah Seberang Perai Selatan (SPS), Daerah Barat Daya (DBD), Daerah Seberang Perai Tengah (SPT) dan Daerah Seberang Perai Utara (SPU); 

(b)
menyedarkan orang ramai supaya tidak berurusan dengan Ah Long jika menghadapi sebarang masalah kewangan; dan

(c)
memohon kerjasama daripada penduduk setempat agar tidak melibatkan diri di dalam kegiatan Ah Long menerusi kempen dan penerangan menerusi media massa.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 

2.
Apakah tindakan kerajaan negeri terhadap majikan Kilang Nikko yang telah melarikan diri tanpa memberi pampasan kepada pekerjanya. Adakah sebarang bantuan khusus diberikan oleh kerajaan negeri kepada pekerja Nikko yang diberhentikan.

Y.A.B. Ketua Menteri: 

2.
Berdasarkan kepada Jabatan Tenaga Kerja Negeri Pulau Pinang, Nikko Electronics Sdn. Bhd. telah ditutup pada 30 Jun 2008 dan seramai 948 orang pekerjanya termasuk pekerja asing telah diberhentikan. 

Pada  9 Julai 2008, seramai 824 orang bekas pekerja Nikko telah memfailkan tuntutan di bawah S69,  Akta Kerja 1955 di Pejabat Tenaga Kerja Butterworth untuk menuntut bayaran baki gaji bulan Jun 2008, gaji ganti notis,  faedah penamatan dan gaji cuti tahunan. Jumlah keseluruhan tuntutan adalah sebanyak RM7,184,847.66. 

Pada 17 Oktober 2008, Mahkamah Buruh telah membuat keputusan ke atas tuntutan yang dibuat. Kes tersebut dibatalkan atas alasan ia berada di luar bidang kuasa untuk meneruskan kes kerana Mahkamah Tinggi Pulau Pinang telah melantik Provisional Liquidator (PL) untuk menguruskan Nikko Electronics Bhd.   Seterusnya,  pihak Pengadu telah memfailkan notis rayuan ke Mahkamah Tinggi Pulau Pinang pada 30 Oktober 2008 kerana tidak berpuas hati dengan keputusan yang telah dibuat. 

Seramai 489 orang pekerja daripada 876 orang pekerja tempatan yang diberhentikan atau 56% telah berjaya ditempatkan semula oleh Pejabat Tenaga Kerja Butterworth selepas pemberhentian termasuk 50 orang yang tidak berminat untuk bekerja lagi,  bersara,  sakit,  meninggal dunia dan juga memilih untuk sambung belajar.  Baki daripada jumlah tersebut iaitu seramai 387 orang,  didapati 223 orang masih mencari pekerjaan dan selebihnya tidak dapat dihubungi.

Langkah-langkah yang telah diambil oleh Pejabat Tenaga Kerja (PTK) Butterworth bagi menempatkan pekerja-pekerja Kilang Nikko yang telah diberhentikan serta membantu mendapatkan bantuan adalah seperti berikut:-


1.
Mengadakan Mini Job Fair Khas bagi bekas pekerja Nikko sebanyak tiga (3) kali seperti berikut:-

	Tarikh
	Tempat
	Bil. Majikan Terlibat


	Bil. Berjaya

	07/07/08   
	Pejabat Tenaga Kerja Butterworth
	15
	120



	10/07/08
	Dewan Seri Kerian

Parit Buntar, Perak
	10
	200

	10/07/09   
	Pejabat Tenaga Kerja Butterworth      

(Sony ECMS Sdn Bhd)        
	1
	3


2.
Memberi senarai nama bekas pekerja Nikko kepada majikan yang memerlukan pekerja;

3.
Merujuk bekas pekerja Nikko kepada jabatan-jabatan seperti Majlis Perbandaran Seberang Perai (MPSP), Jabatan Kebajikan Masyarakat (JKM), TEKUN, Pusat Zakat Negeri Perak dan Kedah, HAWA dan lain-lain bagi mendapatkan bantuan dari segi kewangan dan lain-lain;

4.
Memberi senarai nama bekas pekerja Nikko kepada majikan yang memohon untuk mengambil pekerja asing melalui JCS;

5.
Menghubungi setiap bekas pekerja Nikko untuk menyertai setiap Mini Jobfair dan  Program Penempatan Pekerjaan (3P) yang dianjurkan oleh PTK Butterworth sebanyak 7 kali pada tahun ini; dan

6.
Memberi senarai nama bekas pekerja Nikko kepada Training Provider sekitar Pulau Pinang untuk Program Train & Place.


Selain itu, kerajaan negeri telah mengambil langkah proaktif bagi mengurangkan masalah pengangguran dan meringankan beban ekonomi negeri Pulau Pinang.  Justeru itu, semasa pembentangan Bajet 2009 pada Persidangan Dewan Undangan Negeri yang lalu,  kerajaan negeri telah meluluskan dana sejumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan,  para graduan,  belia lepasan sekolah dan penganggur. 


Pada bulan Januari 2009, kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh Y.A.B. Ketua Menteri pada bulan Mac 2009. Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari 


pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan Pusat CAT, mengenal pasti program latihan yang bersesuaian dan bekerjasama dengan ahli-ahli Pusat CAT untuk menyediakan peluang pekerjaan, pembangunan usahawan dan perniagaan. Pusat CAT diuruskan oleh investPenang dengan kerjasama daripada Majlis Perbandaran Pulau Pinang (MPPP), Majlis Perbandaran Seberang Perai (MPSP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP).  Dengan penubuhan Pusat Bantuan Kerjaya dan Latihan Pulau Pinang (Penang Career Assistance and Training Centre [CAT]) pada bulan Januari 2009,  pekerja-pekerja yang telah diberhentikan kerja boleh mendaftarkan diri dengan Pusat CAT.  Pusat CAT akan membantu para pekerja tersebut untuk mendapatkan pekerjaan melalui perkara-perkara berikut:-

(i)
peluang pekerjaan yang ada melalui syarikat-syarikat atau agensi-agensi yang mendaftar dengan Pusat CAT;

(ii)
mengenal pasti program latihan yang bersesuaian; dan 

(iii)
bekerjasama dengan ahli-ahli Pusat CAT untuk menyediakan peluang pekerjaan.

Sehingga 14 Julai 2009, menurut investPenang, seramai 1,904 orang telah berdaftar dengan Pusat CAT.  Dalam tempoh yang sama juga, sejumlah 3,645 kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk sektor perkilangan. Lanjutan daripada itu, seramai 1,471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka.

Sehubungan itu, sebagai usaha untuk membantu pekerja-pekerja Nikko yang diberhentikan kerja, kerajaan negeri melalui investPenang telah menghubungi majikan lain yang berpotensi supaya pekerja-pekerja dari kilang Nikko dapat diserap masuk ke dalam syarikat mereka. 

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


3.
Merujuk kepada teguran yang mengatakan Pulau Pinang adalah mundur berbanding dengan beberapa negeri lain di Malaysia. Apakah perancangan kerajaan negeri dalam usaha membangunkan negeri ini yang melibatkan semua sektor.

Y.A.B. Ketua Menteri: 

3.
Pembangunan negeri Pulau Pinang kebelakangan 18 tahun ini tidak berjalan begitu pesat berbanding dengan negeri lain seperti di Ipoh dan Seremban. Pembangunan infrastruktur di kedua-dua tempat ini jauh berbeza daripada 20 tahun yang lalu tetapi pembangunan yang ketara atau perubahan tidak begitu jelas dilihat di Pulau Pinang.  Itulah pandangan Menteri Mentor Singapura H.E. Lee Kuan Yew apabila beliau melawat Pulau Pinang pada 13 Jun 2009. Semasa kunjungan hormat beliau ke negeri Pulau Pinang, beliau mengulas sedemikian terhadap apa yang dilihat dan ditinjau. Pulau Pinang memerlukan lebih banyak infrastruktur seperti jalan raya,  jambatan, lapangan terbang serta rangkaian komunikasi. 

Walaupun Pulau Pinang merupakan salah sebuah negeri yang maju di Malaysia selain daripada Wilayah Persekutuan Kuala Lumpur,  Johor dan Selangor, yang berjaya menarik pelaburan sebanyak RM10.2 bilion pada tahun 2008, namun dalam Rancangan Malaysia Kesembilan menyatakan bahawa pertumbuhan pendapatan keluarga bagi negeri Pulau Pinang untuk 10 tahun yang lepas adalah antara yang terendah sekali. Antara tahun 1999 sehingga 2004,  pertumbuhan pendapatan keluarga di Pulau Pinang adalah 2.5% bagi setiap tahun di mana kadar pertumbuhan peringkat kebangsaan adalah 6.6%. Pada tahun 1999, pendapatan rakyat Pulau Pinang adalah 85% daripada pendapatan rakyat Selangor, dan dalam 5 tahun, angka ini telah menurun ke 68% pada tahun 2004.

Untuk membangunkan semula Pulau Pinang sebagai Pulau Mutiara yang bersinar,  Kerajaan Negeri Pulau Pinang berhasrat untuk menjadikan Pulau Pinang sebagai sebuah bandar raya bertaraf antarabangsa. Pulau Pinang perlu mengembalikan zaman kegemilangannya seperti suatu ketika dahulu. Usaha perlu diteruskan untuk membuktikan bahawa Pulau Pinang mampu untuk menjadi negeri contoh dan model kepada pembangunan negara dengan beberapa aspek utama yang perlu diberi perhatian seperti:

(i)
Institusi pembangunan yang berteraskan kepada sistem urus tadbir kerajaan yang berasaskan prinsip CAT iaitu Cekap, Akauntabiliti dan Telus.

(ii)
Sistem pembelajaran yang baik yang memberi penekanan kepada pengetahuan komputer dan Teknologi Maklumat. Pulau Pinang telah memulakan langkah pertama dengan menjadi negeri pertama yang memberikan khidmat WIFI secara percuma kepada penduduknya.

(iii)
Mewujudkan masyarakat yang mempunyai tiga rangkaian perubahan iaitu perubahan politik, di mana dapat dicapai keseimbangan politik dan menghormati hak asasi manusia, kuasa yang terletak pada manusia dan demokrasi; perubahan ekonomi yang dapat memberikan peluang yang seimbang terhadap sumber tenaga, kepakaran dan sumber manusia serta perubahan etika di mana setiap individu dapat memupuk nilai-nilai murni kehidupan dengan sikap integriti dan membanteras penyelewengan demi mempertingkatkan sosioekonomi masyarakat.

(iv)
Menggalakkan kreativiti, inovasi, penyelidikan dan pembangunan dengan memberi penekanan kepada cara pemikiran yang berlainan.

(v)
Mewujudkan tanda aras bertaraf antarabangsa kepada pembangunan yang mampan di mana sumber yang digunakan hari ini masih boleh digunakan untuk generasi yang akan datang. Pulau Pinang telah diletakkan di tempat ke-10 sebagai sebuah bandar yang paling ceria di Asia di antara 254 bandar yang seluruh Asia.

(vi)
Menjana sumber modal insan yang menjadi khazanah paling berharga negara dengan melabur di dalam pembangunan modal insan dan juga kursus-kursus yang berguna.

(vii)
Menjana pentadbiran kerajaan yang efisien dengan kualiti kerja yang lebih baik manakala kos dikurangkan iaitu kualiti kerja yang dapat membuahkan value for money.

(viii)
Kerjasama bijak di antara pihak awam dan swasta bagi mewujudkan situasi menang-menang di mana kepentingan pihak awam diberi perhatian tanpa mengecualikan keperluan pihak swasta dalam mencapai keuntungan. Sistem tender terbuka yang efisien dengan kadar pulangan yang bersesuaian kepada pihak swasta tanpa perlu mengorbankan tahap efisiensi dan kualiti produktiviti.

Selain itu, dalam konteks pembasmian kemiskinan, negeri Pulau Pinang merupakan negeri pertama di Malaysia yang telah berjaya membasmi sepenuhnya kemiskinan tegar dengan mencapai tahap kemiskinan tegar sifar. Dalam hal ini, semua keluarga di Pulau Pinang akan dijamin memperoleh sekurang-kurangnya RM500.00 setiap bulan, dengan imbuhan wang secara langsung untuk ditambah genap RM500 sebulan. Sumbangan dana bagi membiayai projek pembasmian miskin tegar ini adalah sumbangan daripada pihak swasta yang mencerminkan praktis PPP Public Private Partnership. 

Dalam usaha penjagaan alam sekitar serta kehidupan mampan, negeri Pulau Pinang menjadi  negeri pertama di Malaysia yang melancarkan No Plastic Monday untuk mengurangkan penggunaan beg plastik bermula dari bulan Julai 2009. Kerajaan negeri juga berusaha menanam 75,000 batang pokok untuk tahun ini dan sehingga akhir bulan Jun 33,813 batang pokok sudah pun ditanam. Di samping itu,  bagi pengurusan sisa 


pepejal pula, selaras dengan konsep Konvensyen Rio dan Protokol Kyoto mengenai pengurusan sisa pepejal, kerajaan negeri telah pun memilih kaedah Clean Development Mechanism sebagai kaedah pengurusan sisa  pepejal di Tapak Pelupusan Pulau Burung, Seberang Perai.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


4.
Apakah perancangan Kerajaan Negeri Pulau Pinang dalam usaha untuk membangunkan negeri Pulau Pinang ke arah pelancongan yang hebat di rantau Asia ini.

Y.A.B. Ketua Menteri: 

4.
Dalam usaha untuk membangunkan negeri Pulau Pinang ke arah pelancongan yang hebat di rantau Asia ini, kerajaan negeri telah mengambil beberapa langkah strategik dengan mewujudkan beberapa produk pelancongan baru serta memperkukuhkan produk-produk pelancongan sedia ada antaranya:-


(i)
Sepanjang tahun 2008, pelbagai acara pelancongan bertaraf antarabangsa telah diadakan di Pulau Pinang. Antara acara yang telah dijalankan sepanjang tahun 2008 ialah penganjuran Pesta Seni Silat Nusantara, Pesta Perlumbaan Perahu Naga Antarabangsa, Kejohanan Basikal Bukit Antarabangsa, Kejohanan Golf Amatur Antarabangsa,  Kejohanan Jemputan Bola Keranjang Dunia Yang Kelima Belas, Pertandingan Memancing Antarabangsa, Kejohanan Tarian Ball-Room 
Antarabangsa, Kejohanan Antarabangsa Bowling Pesta Pulau Pinang Dan Regatta Antarabangsa Mengelilingi Pulau Pinang. Kesemua acara pelancongan ini mendapat sambutan yang menggalakkan daripada semua pihak.

(ii)
Bandar George Town telah disenaraikan sebagai Tapak Warisan Dunia oleh Pertubuhan Pendidikan, Saintifik dan Kebudayaan Bangsa-Bangsa Bersatu (UNESCO) pada 7 Julai 2008. Pengiktirafan ini amat bermakna kepada kerajaan negeri dalam pemuliharaan produk berasaskan warisan.  Dengan pengiktirafan tersebut, kerajaan negeri telah mengiklankan tapak-tapak warisan berkenaan di dalam majalah-majalah pelancongan tempatan dan luar negara bagi mempromosi pelancongan berteraskan sejarah dan warisan.

(iii)
Perkhidmatan WIFI wireless internet dan WIMAX pula disediakan secara percuma di daerah Timur Laut yang meliputi kawasan Bandar George Town, Pengkalan Weld, Jalan Burma, persekitaran Persiaran Gurney ke Jalan Kebun Bunga juga hingga kawasan Bukit Jambul dan Bayan Mutiara. Perkhidmatan ini turut melibatkan kawasan di Seberang Perai yang merangkumi kawasan Butterworth, Kampung Jawa, Kampung Perlis dan Kampung Benggali. Perkhidmatan ini menjadikan negeri ini lebih berdaya saing dan pada masa yang sama memberi perkhidmatan telekomunikasi yang terbaik kepada pelancong serta penduduk Pulau Pinang secara keseluruhannya. 

(iv)
Pembukaan beberapa buah hotel baru turut merancakkan lagi industri pelancongan di Pulau Pinang antaranya pembukaan Tune Hotel di Pulau Pinang yang menawarkan pakej keluarga pada harga yang kompetitif.  Pembinaan hotel-hotel baru di kawasan yang strategik akan dapat memberi pilihan yang lebih kepada pelancong yang datang ke Pulau Pinang. Selain itu, melalui pembinaan hotel-hotel baru akan membantu memenuhi keperluan pelancong terutama ketika musim cuti sekolah yang mencatatkan peningkatan tempahan bilik hotel.

(v)
Kerajaan negeri turut mengambil bahagian dalam misi-misi pelancongan dan pameran penggalakan  pelancongan peringkat domestik dan antarabangsa. Antara pameran yang disertai termasuklah MATTA Fairs di Singapura,  MATTA Travel Fair di Kuala Lumpur, MATTA Travel IMT-GT di Pulau Pinang,  Asia Tourism Forum di Singapura, ITD di Jerman,  Manchester Travel Mart, Arabian Travel Mart,  European Incentive and Business and Travel Meeting and 



Exhibition di Geneva dan lain-lain.  Usaha ini juga diharap dapat menarik serta mengekalkan tumpuan pasaran utama pelancong dari  negara Eropah,  Jepun dan Australia, di samping dapat menerokai pasaran-pasaran baru seperti negara-negara Timur Tengah, India dan China. 

Kerajaan negeri akan terus mempromosi Pulau Pinang sebagai destinasi unggul pelancongan di rantau ini dalam usaha untuk membangunkan negeri Pulau Pinang sebagai destinasi pelancongan yang hebat di rantau Asia ini.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


5.
Projek perumahan kos sederhana dan kos rendah di Bandar Cassia, Batu Kawan terhenti pembinaannya. Apakah tindakan kerajaan negeri bagi memulihkan projek perumahan ini kerana ramai pembeli yang teraniaya tidak dibela.

Y.A.B. Ketua Menteri: 

5.
Kerajaan   negeri  telah   mendapatkan   laporan   berkala  dari pemaju Abad Naluri Sdn. Bhd. yang membina 330 unit rumah kos rendah dan 259 unit rumah kos sederhana rendah di Bandar Cassia, Batu Kawan. Mengikut laporan yang diterima, pemaju memaklumkan kemajuan fizikal bagi projek tersebut adalah 93% bagi Studio S dan 81% bagi Studio M. Kerajaan negeri juga telah mengadakan mesyuarat bersama Kementerian Perumahan dan Kerajaan Tempatan (KPKT) bagi membincangkan projek-projek bermasalah di negeri Pulau Pinang. Satu mesyuarat bersama pemaju telah diadakan pada 27 Julai 2009 untuk mendapatkan laporan lengkap berhubung isu dan masalah yang dihadapi di tapak projek. Pemaju memaklumkan kerja-kerja sebelum ini sememangnya agak perlahan disebabkan masalah aliran tunai kewangan. Namun perkara tersebut telah dapat diatasi dan pemaju sedang menjalankan kerja-kerja infrastruktur dan dijangkakan projek dapat disiapkan pada Disember 2009.


Walau bagaimanapun, semakan juga telah dibuat dengan pihak KPKT dan dimaklumkan pada masa kini projek perumahan kos sederhana rendah dan kos rendah di Bandar Cassia, Batu Kawan telah dikategorikan sebagai projek perumahan sakit oleh KPKT. Projek sakit ditakrifkan sebagai projek-projek yang mengalami kelewatan dalam tempoh pembinaan di mana perbezaan jurang kemajuan kerja sebenar di tapak berbanding jadual kerja yang ditetapkan dalam Perjanjian Jual Beli adalah melebihi 30%. 

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


6.
Didapati tiada saliran dan rawatan sempurna di pusat penyembelihan babi di tepi Sg. Pinang, sehingga menjadikan ia sungai tercemar di rantau ini. Apakah tindakan pihak kerajaan negeri bagi membersihkan sungai ini.

Y.A.B. Ketua Menteri: 

6.
Kerajaan negeri telah memutuskan supaya semua saliran kumbahan dari pusat penyembelihan khinzir di tepi Sungai Pinang disalirkan terus ke paip pembetungan Indah Water Konsortium (IWK) dan seterusnya dirawat di Loji Rawatan Air Kumbahan Berpusat (JSTP) di Jelutong. 


Dalam hal ini, persetujuan telah dicapai di antara Jabatan Alam Sekitar (JAS), MPPP, Jabatan Pengairan dan Saliran (JPS), Jabatan Mufti Negeri, Suruhanjaya Perkhidmatan Air Negara (SPAN),  IWK dan kontraktor pengendalian JSTP bagi menyalurkan air buangan dari pusat penyembelihan tersebut ke JSTP.  Pihak SPAN telah pun memberi kelulusan terhadap cadangan tersebut dan pada masa sekarang pihak IWK sedang menyediakan pelan untuk tujuan penyambungan ke sistem tersebut. Kerja-kerja penyambungan paip dijangka dapat disiapkan pada bulan September 2009. Kerajaan negeri juga akan melaksanakan program pemulihan air sungai menggunakan kaedah Effective Microorganism (EM) secara berterusan memandangkan projek perintis yang telah dilaksanakan di Sungai Kelian, Batu Feringhi telah menunjukkan impak yang positif.

Selain itu, untuk jangka masa panjang, pihak JPS telah pun menyiapkan kajian pelan reka bentuk dan dokumen tender bagi Projek Pemulihan dan Rawatan Air Sungai Pinang Fasa II. Projek ini dijangka dapat dilaksanakan dalam tempoh RMKe-10. Setelah projek ini siap, tiada lagi air larian hujan serta efluen akan dilepaskan ke Sungai Pinang kerana semuanya akan disalirkan ke stesen rawatan terlebih dahulu sebelum ia dilepaskan.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


7.
Lanjutan daripada jawapan bertulis dalam Dewan ini, bagi Sidang Kedua Belas. Adakah EM (Effective Microorganism) sahaja cara yang dirancang untuk mengurangkan lalat, tindakan perancangan lain yang lebih efektif dan lebih sempurna yang harus dirancang.

Y.A.B. Ketua Menteri: 

7.
Effective Microorganism  (EM) merupakan ‘bakteria baik’ yang terhasil daripada kultur campuran mikroorganisma hidup yang membantu merendahkan pertumbuhan bacteria pathogen atau 'bakteria jahat'. Teknologi EM ini bukan sahaja boleh disemburkan di kandang-kandang ternakan untuk mengurangkan lalat malah mempunyai pelbagai kegunaan seperti dalam bidang pertanian, rawatan air, rawatan sisa buangan, rawatan tanah, perikanan dan lain-lain. Walaupun aplikasi teknologi EM terbukti  keberkesanannya dalam mengurangkan lalat di ladang-ladang ternakan namun terdapat langkah-langkah lain yang disyorkan oleh Kementerian Kesihatan iaitu mempraktikkan:-

(a)
Good Animal Husbandary
(b)
Sistem pembuangan najis yang teratur mengikut garis panduan Jabatan Veterinar.

(c)
Semburan racun  k-othrine pada longgokan najis.

(d)
Tahap kebersihan di ladang perlu sentiasa berada di tahap yang baik. 

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 

8.
Adakah pihak yang bertanggungjawab memantau saliran ternakan babi di kawasan SPS terutama di kawasan Valdor. Ia amat mencemarkan sehingga air sungai Paya Mahang menjadi begitu kotor dan berbau busuk.

Y.A.B. Ketua Menteri: 

8.
Jawatankuasa ternakan khinzir ditubuhkan untuk mengatasi isu-isu berkaitan dengan ternakan khinzir dan Jabatan Alam sekitar atas kapasiti sebagai ahli jawatankuasa sering memberi penekanan tentang standard pelupusan air buangan (effluen) dari kandang khinzir agar tidak melebihi Biological Oksigen Demand (50 mg/l). Pihak JPS juga turut bekerjasama dengan JAS dalam memantau sisa buangan dari kawasan tersebut dan sekiranya didapati sebarang pelanggaran berlaku, JPS akan melaporkan kepada pihak JAS untuk diambil tindakan.


Pihak MPSP hanya akan memperbaharui lesen penternakan khinzir sekiranya standard BOD dipatuhi. Buat masa ini Jabatan Veterinar sedang melaksanakan kegunaan teknologi effective Microorganism (EM) ke atas semua ladang khinzir secara berperingkat-peringkat. Penggunaan teknologi ini seterusnya akan di aplikasikan kepada semua sub-sektor Industri ternakan di mana ia dapat mengurangkan masalah-masalah pencemaran, bau dan lalat akibat daripada aktiviti penternakan. Pihak NGO dan swasta turut serta dalam menghasilkan EM Mudball di bawah program Corporate Sosial Responsibility (CSR) untuk merawat dan menjernihkan air sungai yang tercemar di seluruh Pulau Pinang.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 

9.
Merujuk kepada jawapan Sidang Kedua Belas, sila senaraikan ladang-ladang mengikut tahap BOD yang telah diperiksa mengikut daerah masing-masing. Adakah benar ladang-ladang ini mematuhi tahap BOD seperti yang dinyatakan.

Y.A.B. Ketua Menteri: 

9.
Menurut MPSP kesemua 203 ladang-ladang babi mematuhi standard  Biological Oksigen Demand (BOD) sedia ada. Jika terdapat tahap BOD melebihi 50, bayaran insentif dasar makanan Negara akan dihentikan. Pihak Berkuasa Tempatan dan Jabatan Perkhidmatan Veterinar Pulau Pinang akan memantau tahap BOD setiap bulan dan selain daripada itu projek rawatan persekitaran  dengan  bioteknologi EM sedang dijalankan bersama-sama penglibatan penternak-penternak.  
Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 

10.
Berapakah jumlah yang dibayar oleh kerajaan negeri kepada Y.A.B. Ketua Menteri yang tidak menduduki Rumah Kerajaan yang disediakan.

Y.A.B. Ketua Menteri: 

10.
Y.A.B. Ketua Menteri telah pun berpindah sementara dari kediaman rasmi beliau di Seri Teratai bagi membolehkan pihak Jabatan Kerja Raya menjalankan kerja-kerja pembaikan major dan rawatan anai-anai.  Y.A.B. Ketua Menteri layak menerima bayaran penuh Elaun Perumahan berjumlah RM4,000.00 sebulan sehingga kembali menghuni kediaman rasmi tersebut.


Bayaran berkenaan adalah selaras dengan bayaran Imbuhan Tetap Perumahan sebagaimana kelayakan seorang Y.A.B. Ketua Menteri.  Ketua Menteri Pulau Pinang yang lepas, Y.B. Tan Sri Dr. Koh Tsu Koon juga menikmati elaun RM4,000.00 semasa beliau tinggal di rumah milikan beliau sendiri.

Ahli Kawasan Sungai Acheh (Y.B. Dato’ Mahmud bin Zakaria) bertanya kepada Y.A.B. Ketua Menteri: 

11. 
Apakah perancangan Kerajaan Negeri Pulau Pinang dalam usaha membaiki sistem 
pengangkutan awam di negeri ini.

Y.A.B. Ketua Menteri: 

11.
Kerajaan negeri bercadang untuk mengadakan satu Pelan Induk Pengangkutan untuk negeri Pulau Pinang dan berada dalam proses melantik pakar perunding untuk menjalankan kajian tersebut. Objektifnya adalah untuk mewujudkan sistem pengangkutan yang bersepadu dan mampan serta mengenal pasti polisi-polisi dan tindakan yang perlu diambil secara menyeluruh bagi jangka masa pendek, sederhana dan panjang.  Pengangkutan awam menjadi komponen penting kajian ini.  Pelan induk berserta strategi,  polisi dan rancangan yang dicadangkan akan diumumkan dan diperkukuhkan dengan mendapat pandangan semua pihak termasuk orang awam semasa kajian  dijalankan.

Seiring dengan ini,  tindakan dan perancangan kerajaan negeri untuk membaiki sistem pengangkutan awam adalah:-

(a)
Menambah baik perkhidmatan bas awam.  Kerajaan negeri telah memberi bantuan dan kerjasama serta menyediakan pelbagai kemudahan untuk menjayakan perkhidmatan Rapid Penang Sdn. Bhd. di Pulau Pinang dan akan terus menyeru Kerajaan Pusat menambah baik perkhidmatan Rapid Penang.  



Kerajaan Pusat telah menyatakan bahawa sebanyak 200 buah bas lagi akan disediakan untuk perkhidmatan Rapid Penang yang akan dibekalkan secara berperingkat mulai dari bulan Jun 2009 hingga Disember 2009.  Sebahagian daripada bas ini telah mula beroperasi; 

(b)
Kerajaan negeri juga telah menyediakan perkhidmatan Bas CAT (Central Area Transit) di pusat bandar George Town pada 23 Januari 2009. Tujuan penyediaan perkhidmatan ini adalah untuk menggalakkan orang ramai menggunakan perkhidmatan pengangkutan awam di samping mengurangkan kesesakan di pusat bandar. Perkhidmatan Bas CAT akan diperluaskan sekiranya difikirkan perlu untuk menambah baik perkhidmatan pengangkutan awam;

(c)
Kemudahan pengangkutan awam baru disediakan oleh kerajaan manakala kemudahan sedia ada dipertingkatkan.  Terminal bas awam,  perhentian bas dan teksi berbumbung,  lay-by untuk bas dan teksi, paparan maklumat kepada  pengguna serta hab pengangkutan awam telah disediakan dan dirancang untuk menambah baik sistem pengangkutan awam;

(d)
Mengenal pasti tapak-tapak untuk pembinaan stesen Compressed Natural Gas (CNG) terutama sekali untuk teksi dan kenderaan pengangkutan awam.  Pada masa sekarang,  terdapat lima (5) stesen minyak di Seberang Perai yang mempunyai kemudahan CNG dan tindakan sedang diambil untuk membina stesen CNG di bahagian pulau, Pulau Pinang. Dengan kemudahan ini, pengusaha  perkhidmatan pengangkutan awam dapat menjimatkan kos yang dapat disalurkan semula untuk menambah baik perkhidmatan dan mengurangkan tambang.  Melalui penyediaan kemudahan CNG, kerajaan negeri berharap sistem teksi bermeter dapat diperkenalkan;

(e)
Di samping itu,  langkah-langkah lain sedang diambil untuk melicinkan aliran lalu lintas dan mengurangkan gangguan di jalan-jalan utama yang sering mengalami kesesakan lalu lintas dengan mengadakan larangan-larangan, mengeluarkan petak letak kenderaan di tepi jalan serta meningkatkan penguatkuasaan.  Tindakan ini adalah selaras dengan rancangan masa hadapan untuk memberi keutamaan kepada laluan pengangkutan awam serta mewujudkan lorong bas;

(f)
Membina, meluaskan dan menambah baik laluan pejalan kaki termasuk penyediaan kemudahan untuk orang kurang upaya dan berusia untuk menggalakkan orang ramai menggunakan perkhidmatan pengangkutan awam dan berjalan kaki. Di samping itu,  tindakan-tindakan selaras dengan perwujudan Bandar Selamat telah diambil dan akan dipertingkatkan seperti mengasingkan laluan pejalan kaki dan kenderaan, meningkatkan pencahayaan serta mengadakan CCTV; 

(g)
Di samping itu,  projek-projek yang sedang mendapat perhatian kerajaan negeri adalah Sistem Transit Monorel Aliran Ringan, Hybrid Tram System, cadangan pelaksanaan Teksi Air dan pengurusan lalu lintas dengan Intelligent Transportation System (ITS).  Kerajaan negeri sedang dalam pelaksanaan Transit Laju Rel Double Track dan juga ingin meningkatkan taraf feri penumpang dan jeti feri.  Perancangan ini adalah bertujuan menyediakan perkhidmatan pengangkutan awam berkapasiti tinggi,  cepat, efisien,  mudah diperoleh dan dengan harga yang berpatutan selaras dengan permintaan penggunaan pengangkutan awam yang meningkat dan menggalakkan  pengguna baru; dan

(h)
Mewujudkan satu proses peralihan daripada penggunaan kenderaan persendirian kepada pengangkutan awam. Dalam jangka masa sederhana dan panjang,  kerajaan negeri sedang meneliti kesesuaian mengadakan kawalan,  larangan dan sekatan untuk mengurangkan penggunaan kenderaan persendirian (traffic restraint measures) terutama sekali di kawasan pusat bandar. 

Ahli Kawasan Sungai Acheh (Y.B. Dato’ Mahmud bin Zakaria) bertanya kepada Y.A.B. Ketua Menteri: 

12.
Atas peruntukan apakah bayaran sebanyak RM30 dikenakan kepada petani-petani yang mahu mengambil salinan cukai tanah mereka di Pejabat Daerah, termasuk untuk mendapatkan peruntukan bantuan baja dari PPK.

Y.A.B. Ketua Menteri: 

12.
Bayaran-bayaran yang dipungut yang berkaitan dengan urusan tanah adalah mengikut kadar-kadar yang telah diwartakan di dalam Penang Land Rules 2005 yang diwartakan melalui Pg. P.U.4 bertarikh 1 Mac 2005. Bayaran berkenaan yang dipungut adalah berdasarkan kepada butiran 61(g) Penang Land Rules 2005 iaitu di bawah butiran ”Other enquiries per title”. Bayaran yang dikenakan bagi tujuan tersebut ialah RM50.00. Walau bagaimanapun, Majlis Mesyuarat Kerajaan di mesyuarat pada 30 Mac 2005 telah bersetuju meminda kadar tersebut kepada RM30.00 per title.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 

13.
Apakah bidang-bidang kuasa yang telah diturunkan oleh Pihak Berkuasa Negeri kepada Pihak Pentadbiran Tanah & Galian dalam pentadbiran tanah.

(a)
Contohnya dari segi kuasa meluluskan pengeluaran tanah merah mengikut permit 4C.

(b)
Bagaimana perkiraan royalti dibuat.

Y.A.B. Ketua Menteri: 

13.
(i)
Sejajar dengan hasrat untuk mempercepatkan proses mendapatkan keputusan ke atas permohonan-permohonan tanah, Pihak Berkuasa Negeri dari semasa ke semasa telah memberikan penurunan kuasa kepada Pengarah Tanah dan Galian dan/atau Pentadbir Tanah untuk menimbang dan membuat keputusan ke atas permohonan-permohonan tertentu. Langkah ini dilihat sebagai usaha untuk mengurangkan karenah birokrasi di dalam pentadbiran kerajaan.


(ii)
Aktiviti-aktiviti permohonan tanah yang telah pun diberikan penurunan kuasa kepada Pengarah Tanah dan Galian/Pentadbir Tanah Daerah adalah seperti berikut:-

(a)
Permohonan untuk mendapatkan kebenaran mencagarkan tanah;

(b)
Permohonan Lesen Pendudukan Sementara (LPS) jangka pendek bagi suatu tempoh tidak melebihi 30 hari;

(c)
Permohonan untuk memperbaharui pajakan tanah di perkampungan baru yang telah luput tempoh pajakannya. Permohonan hendaklah daripada pemilik-pemilik berdaftar terakhir sebelum tempoh pajakan tersebut luput;

(d)
Permohonan untuk membayar cukai tanah secara ansuran;

(e)
Permohonan untuk membayar premium pemberi milikan tanah secara ansuran;

(f)
Permohonan kebenaran untuk memindah milik tanah;

(g)
Permohonan kebenaran untuk memajak tapak-tapak pencawang elektrik kepada Tenaga Nasional Berhad bagi kawasan industri dan perumahan;

(h)
Permohonan untuk mengeluarkan tawaran bagi memungut hasil di atas tanah kerajaan seperti menoreh getah dan dikendalikan oleh Lembaga Tawaran Pejabat Daerah;

(i)
Kuasa untuk menolak permohonan bagi permohonan-permohonan berikut:-

-
Permohonan Lesen Pendudukan Sementara di atas tanah simpanan jalan;

-
Permohonan Lesen Pendudukan Sementara dan beri milik di atas tanah simpanan sungai kecuali untuk tujuan pembinaan jeti;

-
Permohonan pemberimilikan tanah dan Lesen Pendudukan Sementara bagi tanah-tanah yang telah diwartakan di bawah Seksyen 62, Kanun Tanah Negara (perizaban).

(j)
Permohonan untuk mengguna/mengetar tanah rizab kerajaan untuk tujuan jalan laluan;

(k)
Permohonan untuk melanjutkan tempoh bayaran premium tanah selama 3 bulan lagi;

(l)
Permohonan permit penggunaan ruang udara di bawah Akta Hak Milik Strata;

(m)
Permohonan bagi mendapatkan kebenaran untuk perolehan tanah oleh warganegara/syarikat asing;

(n)
Permohonan untuk pecah sempadan/pecah bahagian tanah/cantuman tanah/penyerahan dan pemberi milikan semula tanah.

(o)
Permohonan rayuan pengurangan cukai tanah.


(iii)
Pihak Berkuasa Negeri melalui Jawatankuasa Tanah Negeri pada 21 Jan 2008 telah meluluskan penurunan kuasa kepada Pentadbir-pentadbir Tanah untuk meluluskan atau menolak permohonan-permohonan permit bahan batuan dan tanah merah (permit 4C) untuk jangka pendek.  Walau bagaimanapun, kelulusan penurunan kuasa tersebut telah dibatalkan mulai 15 Disember 2008.


(iv)
Bayaran royalti bahan batuan dikenakan mengikut kadar RM3.00 smp.  Jumlah royalti ke atas syarikat dikenakan mengikut keupayaan mesin yang digunakan seperti formula berikut:-

(i)
Keupayaan mesin (meter padu) x 60%

x 8 jam sehari x 26 hari x 10 bulan


-  10% overburden = jumlah pengeluaran

(ii)
Jumlah pengeluaran x RM3.00 smp


= Bayaran royalti untuk setahun

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


14.
Adakah pihak kerajaan negeri menyediakan borang tertentu semasa memberi bantuan kepada penduduk miskin membaiki rumah.

Y.A.B. Ketua Menteri: 

14.
Tiada borang khas disediakan untuk permohonan bantuan membaiki rumah penduduk miskin dan miskin tegar. Pemohon boleh memohon di Pejabat Daerah di kawasan  masing-masing bagi bantuan membaiki rumah dan permohonan tersebut akan disiasat 


sebelum satu Laporan Penyiasatan Program Pembaikan Rumah Rakyat Miskin dan Miskin Tegar akan dipanjangkan kepada UPEN bagi tujuan mendapatkan peruntukan membaiki rumah.  Keutamaan akan diberikan kepada mereka yang benar-benar memerlukan berdasarkan kerosakan jumlah peruntukan yang disediakan oleh kerajaan negeri. 

Ahli Kawasan Sungai Acheh (Y.B. Dato’ Mahmud bin Zakaria) bertanya kepada Y.A.B. Ketua Menteri: 


15.
Apakah sumbangan PBA kepada:

(a)  
Rumah-rumah yang terbakar

(b)  
Golongan PPRT

(c)  
Bangunan NGO dan rumah ibadat

Y.A.B. Ketua Menteri: 

15.
(a)
Tiada

(b)
Ada dua jenis bantuan untuk golongan PPRT di bawah kategori Miskin Tegar & Termiskin yang disahkan kedudukan PPRT nya oleh Pejabat Daerah & UPEN:

- 
Untuk rumah yang masih tiada bekalan air bersih, program pemasangan paip sesalur dari sesalur induk sehingga ke dalam rumah berserta satu kepala paip akan dibiayai sepenuhnya oleh PBAPP. Pemohon hanya perlu membuat bayaran deposit untuk pemasangan meter dan seterusnya bayaran bil bulanan.

- 
Untuk rumah yang telah pun ada bekalan air bermeter, rebat sebanyak 30,000 liter pertama sebulan akan diberikan.  Jumlah rebat maksima ialah RM8.60 sebulan.


(c)
Tiada untuk Bangunan NGO.


Walau bagaimanapun, rumah ibadat yang berdaftar dengan PBA sebagai “Rumah Ibadat” adalah diletakkan dalam kategori domestik (tarif 1) di mana kadar bilnya adalah terendah.


Kerajaan negeri juga memberi bantuan rebat RM5 (untuk rumah ibadat yang bil PBA bagi setiap dua bulan kurang daripada RM50) atau RM10 (untuk rumah ibadat yang bil PBA bagi setiap dua bulan lebih daripada RM50). Bantuan ini disalurkan melalui rebat terus dari bil air.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 
16.
Sejauh manakah ciri-ciri pentadbiran Khalifah Umar Abd. Aziz diguna pakai dalam Pentadbiran Negeri Pulau Pinang.  Sila senaraikan.

Y.A.B. Ketua Menteri: 

16.
Kerajaan negeri Pulau Pinang bertekad untuk mengguna pakai ciri-ciri pemerintahan pemerintah agung tanpa kira daripada Empayar Rome, Dinasti China atau India serta zaman kegemilangan Islam. Khalifah Umar Abdul Aziz adalah satu pemerintah agung yang ingin dicontohi oleh pentadbiran negeri Pulau Pinang di mana beliau seorang pemimpin Islam yang adil, telus dan berjiwa rakyat tanpa mengambil kira kaum dan agama. Kita berharap dengan pendekatan ini dapatlah pentadbiran kerajaan negeri bebas daripada penyalahgunaan kuasa, kezaliman serta merombak semula jentera pentadbiran dengan memecat pegawai yang tidak cekap, menyalahgunakan kuasa dan 


zalim; mengembalikan tanah yang dirampas kepada penghuni-penghuni; menitikberatkan kebajikan rakyat yang miskin; melayan rakyat dengan penuh adil tanpa mengambil kira pangkat atau keturunan dan menumpukan perhatian terhadap meningkatkan ilmu pendidikan di kalangan rakyat.


Kerajaan negeri juga bertekad untuk melaksanakan pentadbiran Khalifah Umar Abdul Aziz yang berlandaskan konsep “amar ma’ruf, nahi mungkar” dengan nilai-nilai kebajikan dalam semua bidang, termasuk bidang kenegaraan dan masyarakat di samping membasmi segala kemungkaran yang melekat sebagai kuman penyakit yang merosakkan seluruh masyarakat dan negara. Atas sebab ini, Kerajaan negeri telah mengambil pelbagai usaha untuk menjadikan negeri Pulau Pinang sebagai negeri pertama yang bebas daripada kemiskinan tegar dengan memberikan imbuhan sehingga setiap keluarga memperoleh sekurang-kurangnya RM500 sebulan. Di samping itu, Kerajaan negeri telah memberikan bantuan RM100 kepada setiap keluarga yang menghadapi kesulitan ekonomi yang memanfaatkan hampir 170,000 keluarga.

Kerajaan negeri juga memberi pengiktirafan pelajar-pelajar cemerlang, termasuk para Huffaz, memperuntukkan RM1.5 juta setiap tahun kepada sekolah-sekolah agama rakyat serta inisiatif Wi-Fi percuma untuk mengurangkan jurang digital di kawasan bandar dan luar bandar serta golongan berada dan kurang berkemampuan. Atas sikap Kerajaan negeri yang mengamalkan dasar berjimat-cermat dalam mengawal perbelanjaannya, seperti mewajibkan pegawai-pegawai dan kakitangan-kakitangan menaiki kapal terbang dengan tiket kelas ekonomi ataupun kapal terbang tambang murah seperti Air Asia dan Firefly serta melaksanakan tender terbuka melalui e-Perolehan, kerajaan negeri telah dapat mengurangkan perbelanjaan mengurus bagi tahun 2008 sebanyak 11.1 peratus atau bersamaan dengan RM35.41 juta.  Kerajaan negeri sememangnya sedar bahawa adalah sukar untuk mencontohi kesemua langkah-langkah yang telah dilaksanakan oleh Khalifah Umar Abdul Aziz, namun perjalanan yang jauh itu harus bermula dengan langkah yang pertama. Justeru itu, inisiatif untuk menjadikan konsep C.A.T. (Cekap, Akauntabel dan Telus) diguna pakai oleh Kerajaan  negeri Pulau Pinang yang bersih dari rasuah dan memerangi mereka yang terbabit dalam rasuah serta mencontohi urus tadbir dan kepimpinan Khalifah Umar yang adil dan berjiwa rakyat. Ini adalah untuk memastikan 

Pentadbiran Negeri Pulau Pinang bersih dari unsur-unsur negatif.  Kerajaan negeri juga berharap untuk membawa sinar semula kepada negeri yang dikenali sebagai Pulau Mutiara ini, di mana anasir-anasir negatif seperti rasuah, salah guna kuasa dan pembaziran dapat dihapuskan. Oleh itu, Kerajaan negeri akan berusaha keras untuk mewujudkan peluang yang lebih adil dan saksama untuk dinikmati oleh semua masyarakat tanpa adanya diskriminasi jantina, kaum, agama mahupun fahaman politik.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


17.
Apakah peruntukan yang telah disediakan oleh kerajaan negeri kepada setiap ADUN. 
Bagaimanakah pengurusan dan cara penggunaan bagi peruntukan ini dibelanjakan.

Y.A.B. Ketua Menteri: 

17.
Kerajaan negeri menyediakan peruntukan bagi pelaksanaan projek-projek pembangunan masyarakat serta projek-projek khas/latihan khas/bekalan bagi setiap KADUN.  Peruntukan terlibat disediakan di bawah Maksud Pembangunan P.16 Jabatan Kewangan Negeri mengikut Butiran 02 dan 03 dengan agihan tahunan seperti berikut :

(i)
Projek Pembangunan Masyarakat P.16(02) - RM40,000.00

(ii)
Projek Khas/Latihan Khas/bekalan P.16(03) - RM60,000.00

Tatacara pengurusan pelaksanaan projek di bawah Maksud Pembangunan P.16 adalah sepertimana ketetapan di Surat-surat Pekeliling Kewangan Negeri Bil. 6 Tahun 2008 dan Bil. 3 Tahun 2009.  Kedua-dua surat pekeliling tersebut boleh dimuat turun dari laman web http://jkn.penang.gov.my

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


18.
Adakah setiap ADUN diberikan peruntukan secara tunai oleh kerajaan negeri dan bagaimanakah peruntukan ini dibelanjakan.

Y.A.B. Ketua Menteri: 

18.
Peruntukan yang disediakan untuk pelaksanaan projek/program di setiap KADUN adalah melalui waran peruntukan kecil yang disalurkan kepada Pejabat-pejabat Daerah untuk tujuan pembiayaan pelaksanaan projek/program yang dikenal pasti. Perbelanjaan bagi projek/program yang dilaksanakan adalah mengikut ketetapan dan peraturan kewangan sedia ada. Y.B. Dato’ Pegawai Kewangan Negeri bertanggungjawab ke atas semua perbelanjaan demi memastikan ia selaras dengan atur cara kewangan yang telus dan akauntabel.

Ahli Kawasan Sungai Acheh (Y.B. Dato’ Mahmud bin Zakaria ) bertanya kepada Y.A.B. Ketua Menteri: 


19.
Bagaimanakah bantuan warga emas akan diberi, apakah kadar bantuan yang diberi dan berapakah bilangan yang didaftarkan sehingga kini.

Y.A.B. Ketua Menteri: 

19.
Kerajaan Negeri Pulau Pinang telah pun mengambil inisiatif untuk membantu golongan warga tua dengan mengedarkan borang pendaftaran melalui ADUN-ADUN kawasan pada 1 Mei 2009. Bancian ini akan menentukan bantuan yang bersesuaian untuk disalurkan kepada warga tua mengikut keperluan mereka. Oleh kerana itu, kerajaan negeri masih lagi belum memutuskan bagaimana bantuan dan kadar bantuan yang akan diberi kepada warga emas yang berdaftar dengan kerajaan negeri. Bilangan warga emas yang didaftarkan sehingga kini juga belum diketahui memandangkan pendaftaran warga emas masih lagi dijalankan dan akan tamat pada 8 Mac 2010.

XVI.
Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad) bertanya kepada Y.A.B. Ketua Menteri:

1.
(a)
Berapakah tunggakan dalam kutipan wang penyelenggaraan dan wang sewa rumah dan bangunan kepunyaan kerajaan.


(b)
Apakah tindakan yang telah diambil kepada mereka yang langsung gagal membayar (defaulters).

Y.A.B. Ketua Menteri: 

1.
(a)
Bagi kemudahan kuarters kerajaan negeri tiada sebarang bayaran penyelenggaraan dikenakan kepada penghuni pada masa kini. Kutipan sewaan dibuat melalui potongan gaji secara bulanan bersamaan dengan nilai kelayakan Insentif Tetap Perumahan (ITP) penghuni terbabit. Status tunggakan bagi kuarters kerajaan negeri sehingga 30 Jun 2009 adalah sebanyak RM68,492.00 melibatkan 3 buah daerah iaitu Daerah Timur Laut, Daerah Seberang Perai Utara dan Seberang Perai Selatan. Tiada tunggakan bagi Daerah Barat Daya dan Seberang Perai Tengah.


(b)
Bagi pelaksanaan mana-mana penghutang yang telah meninggal dunia dan gagal dikesan setelah usaha terakhir dilaksanakan seperti membuat semakan dengan Jabatan Pendaftaran Negara, Bahagian Pencen Jabatan Perkhidmatan Awam dan beberapa-beberapa agensi lain, maka permohonan hapus kira akan dikemukakan oleh pihak jabatan terlibat. Permohonan hapus kira perlu dikemukakan menggunakan Borang L bersama bukti-bukti tindakan yang telah dilakukan dengan menunjukkan tunggakan sememangnya tidak dapat dikutip. 


Namun tindakan berikut kebiasaannya membuahkan kejayaan mengutip semula 
tunggakan:

(i)
Arahan bayaran tunggakan melalui potongan gaji melalui jabatan pegawai berkenaan;

(ii)
Tindakan undang-undang diambil ke atas pegawai berkenaan;

(iii)
Bayaran tunggakan melalui potongan dari jumlah ganjaran layak diterima oleh pesara berkenaan; 

(iv)
Bayaran tunggakan dipotong melalui pencen bulanan pesara setelah waran perintah mahkamah dikeluarkan.

Berkenaan deposit sebanyak dua (2) bulan kepada semua penghuni kuarters kerajaan negeri yang baru memasuki atau yang akan memasuki kuarters berkenaan juga membantu mengelak daripada berlakunya tunggakan. Bagi kemudahan bangunan kerajaan negeri, ditetapkan agar sewaan penuh dijelaskan oleh pelanggan sebelum tarikh tempahan. Syarat-syarat tersebut telah membantu mengelakkan tunggakan berlaku selepas perkhidmatan disediakan kepada pelanggan.

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad) bertanya kepada Y.A.B. Ketua Menteri:

2.
Terdapat banyak pembinaan tambahan secara haram di kawasan-kawasan rumah murah 
kerajaan negeri. Apakah tindakan yang akan dilakukan.

Y.A.B. Ketua Menteri: 

2.
Pembinaan tambahan secara haram adalah merujuk kepada sebarang bentuk pengubahsuaian tanpa kebenaran kepada pembinaan asal unit dan bangunan. Pembinaan tambahan secara haram di kawasan-kawasan rumah murah kerajaan negeri memang menjadi satu isu yang besar untuk diselesaikan. Ini kerana pembinaan secara haram ini dibuat pada tempoh yang telah lama dan menghadapi kesukaran sekiranya hendak dirobohkan.  Bagi pembinaan tambahan secara haram yang baru, Bahagian Perumahan PSUKPP akan memantau dan bekerjasama dengan Pihak Berkuasa Tempatan (PBT) dan Pejabat Daerah bagi memastikan tiada pembinaan tambahan secara haram yang baru dibina di kawasan-kawasan perumahan kerajaan negeri.

Bagi binaan haram yang lama, notis amaran dan operasi lawatan dari rumah ke rumah akan terus dijalankan  agar penghuni merobohkan binaan haram tersebut.  Sepanjang bulan Januari hingga Julai 2009, sebanyak 18 kes sambungan haram telah dikenal pasti. Pengeluaran notis dan lawatan telah dijalankan dan sekiranya penghuni masih ingkar maka tindakan undang-undang akan diambil.

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad) bertanya kepada Y.A.B. Ketua Menteri:

3.
Adakah kerajaan negeri bercadang untuk menyerahkan penjagaan bangunan-bangunan rumah murah kepada pemilik (forming of JMC/MC).
Y.A.B. Ketua Menteri: 

3.
Kerajaan negeri sememangnya mempunyai perancangan untuk menyerahkan penjagaan bangunan-bangunan rumah murah kepada pemilik.  Ini adalah selaras dengan kehendak Akta 663,  Akta Bangunan dan Harta Bersama (Penyelenggaraan dan Pengurusan) 2007.


Selaras dengan akta berkenaan,  Bahagian Perumahan,  Pejabat Setiausaha Kerajaan Negeri dipertanggungjawabkan untuk memberi penjelasan kepada penghuni-penghuni rumah pangsa kerajaan negeri mengenai penubuhan Joint Management Board (JMB) 


dan Management Corporation (MC). Pada masa yang sama,  beberapa rancangan perumahan telah pun mengadakan mesyuarat agung bagi penubuhan JMB.  Dua rancangan perumahan telah memperolehi sijil JMB.  Maklumat lanjut seperti berikut:-


Berikut adalah status penubuhan JMB/MC bagi Perumahan Awam Kerajaan Negeri. 

	Peringkat Proses Penubuhan JMB/MC
	Rancangan Perumahan
	Dalam Perancangan Untuk Dilaksanakan Pada Tahun 2009

	Peringkat 1:


	Majlis Taklimat JMB
	1)

2)

3)

4)

5)

6)


	Taman Free School

Taman Tun Sardon I

Taman Tun Sardon II

Taman Tun Sardon III

Taman Mutiara Indah

Mak Mandin Lama


	22 November 2008

29 November 2008

29 November 2008

29 November 2008

10 Julai 2009

17 Januari 2009
	1)

2)

3)

4)

5)

6)

7)

8)

1)

2)

3)

4)

5)

6)
	Majlis Taklimat JMB

Jalan Mohd Saad (RP)

Mak Mandin Hijau

Telok Bahang

Seberang Jaya

Nibong Tebal

Kampung Melayu

Jawi 3

Pmtg Damar Laut II

Mesyuarat Agung JMB

Taman Free School

Taman Tun Sardon I

Taman Tun Sardon II

Taman Tun Sardon III

Taman Mutiara Indah

Mak Mandin Lama
	Tarikh

31 Julai 2009

7 Ogos 2009

14 Ogos 2009

2 Oktober 2009

23 Oktober 2009

B/T

B/T

B/T

B/T

B/T

B/T

B/T

B/T

B/T

	Peringkat 2:


	Mesyuarat Agong JMB
	1)


	Batu Lanchang


	17 Julai 2009
	
	
	

	Peringkat 3:


	Permohonan Kelulusan Penubuhan JMB
	1)


	Mak Mandin I


	16 Jun 2009
	
	
	

	Peringkat 4:
	Telah Mendapat Sijil JMB dari COB
	1)

2)
	Paya Terubong

Taman Tun Dr Awang
	12 Mei 2009

10 Julai 2009
	
	
	

	Peringkat 5:
	Majlis Taklimat MC
	1)
	Padang Tembak
	21 Februari 2009
	

	JUMLAH
	
	10  Rancangan Perumahan

*B/T – belum ditentukan
	


Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad) bertanya kepada Y.A.B. Ketua Menteri:

4.
(a)
Setakat ini berapakah bangunan warisan yang telah disenaraikan sebagai tapak warisan oleh Jabatan Warisan Negara di Pulau Pinang.


(b)
Jika ada permohonan dari kerajaan negeri, berapakah tapak yang ditolak dan berapakah tapak yang diterima.

Y.A.B. Ketua Menteri: 

4.
(a)  
Setakat ini sebuah bangunan warisan  telah  disenaraikan sebagai tapak warisan kebangsaan di bawah Akta Warisan Kebangsaan 2005 di Pulau Pinang  iaitu  bangunan Gereja St. George  pada 6 Julai 2007.


(b)
Selepas 7/7/2008, apabila George  Town disenaraikan sebagai Tapak Warisan Dunia UNESCO, bangunan-bangunan bersejarah di dalam kawasan tapak warisan dunia UNESCO tidak perlu lagi disenaraikan di bawah Akta Warisan Kebangsaan 2005 kerana kesemua bangunan-bangunan tersebut telah pun mempunyai prosedur dan peraturan kawalan yang tersendiri yang lengkap seperti pelan mengurus dan  juga Garis Panduan Pembangunan yang khusus  sepertimana yang disyaratkan oleh pihak UNESCO.  Sehubungan dengan itu,  kerajaan negeri belum lagi mengemukakan permohonan baru untuk senarai tambahan kepada Jabatan Warisan Negara.


XVII)
Ahli Kawasan Penaga (Y.B. Dato’ Haji Azhar bin Ibrahim) bertanya kepada Y.A.B. Ketua Menteri: 

1.
(a)
Berapa buah geraikah yang telah dirobohkan oleh kerajaan negeri sejak Mac 2008 hingga kini.


(b)
Di manakah lokasi gerai-gerai yang dirobohkan itu.


(c)
Sila nyatakan jumlah tuan punya gerai-gerai yang dirobohkan itu mengikut kaum.

Y.A.B. Ketua Menteri:

1)
(a)
Gerai penjaja yang telah diroboh/dirampas oleh MPSP mengikut lokasi dan pembahagian kaum sejak Mac 2008 adalah seperti berikut:

	LOKASI
	Melayu
	Cina
	India

	SPU
	1
	1
	0

	SPT
	5
	0
	0

	SPS
	0
	1
	0

	Jum
	6
	2
	0



(b) 
Gerai penjaja yang telah diroboh / dirampas oleh MPPP mengikut lokasi dan pembahagian kaum sejak Mac 2008 adalah seperti berikut:

	LOKASI
	Melayu
	Cina
	India
	Lain-lain

	DTL
	9
	8
	3
	5

	DBD
	2
	2
	0
	0

	JUMLAH
	11
	10
	3
	5



Maklumat mengenai gerai yang dirobohkan oleh MPPP sejak bulan Mac 2008 sehingga 2 Julai 2009.

	Bil.
	Tarikh
	Tempat
	Jenis Barangan
	Kaum

	1.
	12.05.2008
	Persiaran Bukit Jambul 1, Jambul View, bertentangan Blok 21
	21 kerusi plastik, 2 payung, 5 meja, 1 kaki payung, 2 khemah jenis kanopi merah, 2 lampu panjang
	Warganegara Indonesia

	2.
	29.05.2008
	Blok 88-A, Persiaran Paya Terubong 2
	1 kanopi merah, 1 stall aluminium, 2 dapur, 2 payung, 1 kaki paying, 1 kaki meja, 1 showcase, 13 bangku plastik, 4 kerusi plastik
	Warganegara Indonesia

	3.
	04.06.2008
	Jalan Yeap Chor Ee
	19 balang gula-gula, 3 botol air mineral, 26 tin minuman, 8 bungkus keropok, 2 bungkus rokok daun, 2 bungkus tembakau, 2 papan tembakau
	India

	4.
	05.06.2008
	Sebelah No. 88-A, Persiaran Paya Terubong 2
	38 kerusi plastik, 5 dapur, 2 kaki dapur, 2 tong ais, 1 lampu panjang, 2 lampu pendek, 1 showcase, 2 stor kayu, 2 payung.

	Warganegara Indonesia

	5.
	05.06.2008
	Sebelah No. 88-A, Persiaran Paya Terubong 2
	1 stall empat roda, 1 dapur empat roda, 1 bakul kelapa muda, 3 kerusi plastik, 1 meja plastik, 2 kuali, 1 set payung, 1 showcase, 1 bekas air


	Warganegara Indonesia

	6.
	05.06.2008
	Sebelah No. 88-A, Persiaran Paya Terubong 2
	1 periuk, 1 lampu panjang, 2 payung, 3 dapur, 1 stall empat roda, 1 tempat memasak, 1 tong ais, 10 meja, 39 kerusi plastik, 2 tong besar kosong


	Warganegara Indonesia

	7.
	10.6.2008
	Jalan Batu Ferringhi - hadapan Hotel Park Royal
	1 longgokan besi, 3 lampu panjang, 1 longgokan bumbung dan kerangka besi


	Cina

	8.
	05.07.2008
	Jalan Yeap Chor Ee - hadapan Desa Pinang
	2 kerusi plastik, 1 kerusi kayu, 1 meja komputer, 1 kaki meja, 1 kotak air mineral, 1 tray air tin, 4 plastik makanan ringan, 13 balang gula-gula, 1 bungkus rokok daun, 1 kotak gaharu, 2 kotak lighter


	India

	9.
	10.07.2008
	Taman Tun Sardon - Blok AC
	2 tong gas, 3 gerai, 1 mesin ais kacang, 1 tong ais, 1 showcase, 28 kerusi plastik, 4 meja plastik, 2 dapur gas, 1 meja panjang, 3 tong air


	Melayu

	10.
	15.07.2008
	Jalan Tengah - hadapan Blok No. 8
	Meroboh bangsal kayu kosong 8’ x 8’


	Cina

	11.
	11.08.2008
	Lorong Sg. Dua - bertentangan KFC
	1 set kerangka besi, 1 bidang tarpan hijau


	Melayu


	Bil.
	Tarikh
	Tempat
	Jenis Barangan
	Kaum

	12.
	11.08.2008
	Lorong Sg. Dua - bertentangan KFC
	1 gerai kerangka kayu, 1 bidang tarpan merah


	Melayu

	13.
	15.10.2008
	Jalan Magazine- sebelah Premis KIMNOVAK


	1 longgokan kayu dan kain tarpan
	Cina

	14.
	03.11.2008
	Jalan Kelawei - hadapan Menara Yayasan
	1 longgokan kerangka besi, 31 kerusi plastik, 1 kerangka meja, 7 meja plastik, 1 kaki dapur


	Melayu

	15.
	29.01.2009
	Jalan Sultan Azlan Shah - hadapan Restoran Goh Teo Kee, Taman Sri Nibong


	1 kerangka besi khemah, 2 showcase, 1 meja besi, 1 stall besi, 14 kerusi rotan, 1 peti TV, 5 kerusi besi, 1 payung, 1 kaki payung
	Melayu

	16.
	26.02.2009
	Lebuh raya Thean Teik - hadapan Balai Polis Farlim


	4 kepingan bumbung zink, 1 longgokan kayu
	Melayu

	17.
	13.03.2009
	Jalan Batu Ferringhi - hadapan Hotel Casaurina


	1 longgokan kayu dan bumbung zink
	Cina

	18.
	13.03.2009
	Jalan Batu Ferringhi - hadapan Rumah Perak
	1 stall besi
	Cina

	19.
	13.03.2009
	Jalan Batu Ferringhi - hadapan Rumah Perak


	1 longgokan kerangka besi
	Cina

	20.
	17.03.2009
	Jalan Bukit Gambier - hadapan Petronas
	1 longgokan kerangka besi, dan bumbung zink, 1 stainless steel, 1 hot plate, 2 dapur, 1 periuk air panas, 1 kontainer air, 1 tong gas, 1 mesin ais, 1 generator, 5 kerusi plastik, 1 payung, 1 meja plastik, 1 kaki meja


	Melayu

	21.
	24.03.2009
	Taman Permainan MPPP, Jalan Jelutong
	1 kaki meja, 13 kerusi plastik, 3 meja plastik, 2 tong air, 1 bidang tarpaulin, 1 dapur, 1 showcase empat roda


	Cina

	22.
	25.03.2009
	Lorong Mahsiri 7, Bayan Baru
	1 kotak kayu kasut, 1 longgokan kayu dan zink


	Melayu

	23.
	02.04.2009
	Jalan Tg. Tokong - sebelah Balai Polis
	31 keping bumbung zink, 1 longgokan kerangka kayu, 1 kerusi malas, 1 meja aluminium, 3 lampu kalimantang, 1 kotak fius


	Melayu

	24.
	07.04.2009
	Jalan Sir Ibrahim
	1 longgokan kerangka besi dan 1 longgokan bumbung zink


	Cina

	25.
	08.04.2009
	Jalan Kelawei - hadapan Menara Yayasan
	4 meja jenis stainless steel, 8 kerusi stainless steel, 1 kerusi bulat stainless steel, 1 tong gas, 1 dapur masak, 1 payung, 2 besen merah


	Melayu

	26.
	20.5.2009
	Jalan Batu Ferringhi - hadapan Rumah Perak
	2 khemah dan 1 longgokan kerangka besi dan zink
	Cina

	27.
	16.6.2009
	Jalan Gangsa
	1 longgokan kerangka besi, 17 tong gas, 5 payung, 5 kaki paying, 1 TV Sanyo, 1 Decorder Astro, 13 meja plastik, 2 meja kayu, 69 kerusi plastik, 8 stall, 5 dapur 
	Cina

	28.
	24.6.2009
	Jalan Kelawei - hadapan Menara Yayasan
	1 tong ais biru, 2 tong merah, 2 stall empat roda, 2 dapur stainless steel, 4 tong gas, 3 kaki payung, 4 payung, 10 meja stainless steel, 1 kaki meja besi, 30 kerusi stainless steel, 1 meja, 1 dapur, 1 khemah 4 kaki


	Melayu

	29.
	2.7.2009
	Jalan Perusahaan Jelutong 3 - hadapan Puspakom
	1 longgokan kerangka kayu, 6 bangku besi, 7 kerusi plastik, 1 kaki payung, 1 tong ais merah, 1 bidang kanvas, 1 dapur merah, 1 payung, 7 kerusi plastik, 1 tangga besi, 1 bekas ais, 1 bekas buah, 1 meja, 1 longgokan perkakas masak
	India


Ahli Kawasan Penaga (Y.B. Dato’ Haji Azhar bin Ibrahim) bertanya kepada Y.A.B. Ketua Menteri:


2.
(a)
Di manakah kediaman sementara YAB Ketua Menteri sekarang ini sementara menunggu kediaman rasminya, Seri Teratai di baik pulih.


(b)
Adakah YAB Ketua Menteri tinggal secara percuma atau disewa dan jika disewa berapakah sewa bulanannya.

Y.A.B. Ketua Menteri:

2.
Y.A.B. Tuan Ketua Menteri telah berpindah ke kediaman bermula dari 3 Julai 2009. Pemindahan ini adalah bertujuan bagi memberi laluan kepada pembaikan major dan rawatan anai-anai oleh Jabatan Kerja Raya. Beliau tidak membelanjakan suatu sen pun atau pembaikan dan pengubahsuaian rumah sewa. Segala perbelanjaan ditanggung oleh pemilik rumah yang bercadang menduduki pada masa depan. Memandangkan pemilik rumah ingin menduduki rumahnya maka YAB Ketua Menteri telah bersetuju tidak mendedahkan butiran lanjut ini kerana ia melibatkan ruangan peribadi pemilik rumah (Privacy). 


Perlu ditegaskan YAB Ketua Menteri tidak menggunakan wang awam dan hanya menggunakan elaun perumahan yang diperuntukkan di bawah undang-undang yang juga dinikmati oleh YB Tan Sri Dr Koh Tsu Koon. Atas sebab itulah, pemimpin BN dulu dan kini tidak pernah dijadikan isu politik bila menyewa rumah. Jelas pihak tertentu kehilangan modal dan ketandusan isu politik bila cuba menjadikan isu atas YAB Ketua Menteri menyewa rumah. 

Ahli Kawasan Penaga (Y.B. Dato’ Haji Azhar bin Ibrahim) bertanya kepada Y.A.B. Ketua Menteri:

3.
(a)
Berapa ramaikah tenaga kerja tempatan yang telah diberhentikan oleh pihak swasta dan juga kerajaan negeri sejak April 2008 hingga kini.


(b)
Berapakah jumlah kerja baru yang telah diwujudkan oleh kerajaan negeri sekarang ini.

Y.A.B. Ketua Menteri:

3.
(a)
Menurut statistik Jabatan Tenaga Kerja Negeri Pulau Pinang, bilangan pekerja tempatan yang telah diberhentikan oleh pihak swasta dari bulan April 2008 sehingga 15 Julai 2009 adalah seramai 7,002 orang. Manakala di pihak kerajaan negeri, tiada penjawat awam yang diberhentikan atas sebab kegawatan ekonomi.  Walau bagaimanapun, sejumlah 33 orang penjawat awam telah diberhentikan atas sebab masalah tatatertib dan kegagalan menunjukkan prestasi seperti yang disyaratkan seperti berikut:-

	Bil.
	Jabatan / Badan Berkanun Negeri/Pihak Berkuasa Tempatan
	Bilangan Orang

	1
	20 Jabatan Negeri yang hal ehwal perjawatannya diuruskan oleh Pejabat Setiausaha Kerajaan Negeri Pulau Pinang (PSUKPP)
	7

	2
	Majlis Agama Islam Negeri Pulau Pinang (MAINPP)                       
	tiada

	3
	Majlis Perbandaran Pulau Pinang (MPPP)
	6

	4
	Majlis Perbandaran Seberang Perai (MPSP)
	10

	5
	Perbadanan Perpustakaan Awam Pulau Pinang(PPAPP)
	10

	
	JUMLAH
	33



(b) 
Jumlah kerja baru yang diwujudkan oleh kerajaan negeri adalah seperti berikut:

	Bil.
	Jabatan / Badan Berkanun Negeri/Pihak Berkuasa Tempatan
	Bilangan Orang

	1
	Majlis Agama Islam Negeri Pulau Pinang (MAINPP)
	16

	2
	Majlis Perbandaran Pulau Pinang (MPPP)
	76

	3
	Majlis Perbandaran Seberang Perai (MPSP)
	17

	4
	Perbadanan Perpustakaan Awam Pulau Pinang (PPAPP)
	66

	5
	Perbadanan Perpustakaan Awam Pulau Pinang(PPAPP)
	10

	
	JUMLAH
	175


Ahli Kawasan Penaga (Y.B. Dato’ Haji Azhar bin Ibrahim) bertanya kepada Y.A.B. Ketua Menteri:

4.
(a)
Apakah aktiviti/program pertanian yang telah dibangunkan, diperkembangkan atau dimajukan sekarang ini.


(b)
Di manakah lokasi aktiviti/program ini dilaksanakan.


(c)
Berapakah peningkatan purata pendapatan setiap petani, penternak atau nelayan hasil dari aktiviti/program ini.

Y.A.B. Ketua Menteri:

4.
(a)  
Aktiviti dan program yang sedang/telah dilaksanakan oleh Jabatan Pertanian pada masa sekarang ialah:


(i)
Program pembangunan industri tanaman makanan seperti tanaman padi,  buah-buahan,  sayur-sayuran dan tanaman ladang;



(ii)
Program pembangunan industri pemprosesan makanan.


(iii)
Program pembangunan lain-lain tanaman ekonomi seperti tanaman cendawan, herba, vermikompos dan bunga-bungaan;



(iv)
Program pembangunan kawasan kelapa;



(v)
Program pembangunan sumber manusia;



(vi)
Program pembangunan kelompok tani;



(vii)
Program pembangunan petani pelapis; dan



(viii)
Program pembangunan aktiviti jualan terus


(b)
Aktiviti dan program yang sedang/telah dilaksanakan oleh Jabatan Perkhidmatan Veterinar pada masa sekarang ialah:-

(i) Program kawalan pencemaran dengan penggunaan tekonologi Useful Microbes (UM); dan

(ii) Program pembangunan penternak termasuklah program ternakan ayam piru.


Lokasi program yang dijalankan adalah seperti di Jadual I.


(c)
Peningkatan purata pendapatan setiap petani dan penternak hasil dari aktiviti/program ini adalah seperti di Jadual II.

Jadual 1


Lokasi program yang dijalankan oleh Jabatan Pertanian Negeri Pulau Pinang adalah 
seperti 
berikut:

1. Air Melintas Besar

2. Air Melintas Kecil

3. Alor Merah

4. Ara Kuda

5. Badak Mati

6. Bagan

7. Bagan Buaya

8. Bagan Nyiur Juru

9. Bakar Bata

10. Bakau Tok Kiat

11. Balik Bukit

12. Batas Pinang

13. Batu Itam

14. Batu Kawan

15. Batu Lanchang

16. Berangan Sembilan

17. Berapit

18. Bukit Air Itam

19. Bukit Bendera

20. Bukit Chengkeh

21. Bukit Indera Muda

22. Bukit Jelutong

23. Bukit Kechil

24. Bukit Langkap

25. Bukit Machang Bubuk

26. Bukit Merah

27. Bukit Pulau Betong

28. Bukit Sementol

29. Bukit Sungai Pinang

30. Bukit Teh

31. Bukit Tok Kun

32. Bumbung Lima

33. Changkat

34. Changkat Dain

35. Cherok Tok Kun
36. Dua Kongsi

37. Ekor Kucing / Sungai Korok

38. Gelong Bubu

39. Genting

40. Guar Jering

41. Guar Kepah

42. Guar Kepayang

43. Guar Perahu

44. Jalan Bharu

45. Jalan Changkat

46. Jalan Sempadan

47. Jarak Atas

48. Jawi Kem

49. Juru

50. Jusco Quesbay Mall

51. Kampung Alma

52. Kampung Aman

53. Kampung Balik Bukit

54. Kampung Baru

55. Kampung Baru Alma

56. Kampung Besar
57. Kampung Bukit Panchor

58. Kampung Changkat

59. Kampung Cherok Tok Kun

60. Kampung Cross Street

61. Kampung Datuk

62. Kampung Enam

63. Kampung Lima Kongsi

64. Kampung Machang Bubuk

65. Kampung Masjid 

66. Kampung Masjid Baru

67. Kampung Padang

68. Kampung Paya Simpang Empat

69. Kampung Pelet

70. Kampung Perlis

71. Kampung Perlis

72. Kampung Pertama

73. Kampung Petani

74. Kampung Sardon

75. Kampung Selamat

76. Kampung Stol

77. Kampung Sungai Dua

78. Kampung Telok / Sungai Kecil

79. Kampung Terang

80. Kampung Tersusun

81. Kampung Terus

82. Kampung Tok Bedu

83. Kampung Tok Otek

84. Kampung Tok Sani

85. Kampung Tun Sardon

86. Kebun Sireh

87. Kepala Bukit

88. Kepala Gajah

89. Kongsi

90. Kongsi Sepuluh

91. Kota Aur

92. Kuala Jalan Bahru

93. Kuala Mengkuang

94. Kubang Menerong

95. Kubang Semang

96. Kubang Ulu

97. Labuh Banting

98. Ladang Valdor

99. Lahar Ikan Mati

100. Lahar Kepar

101. Lahar Minyak

102. Lahar Tembun

103. Lahar Tiang

104. Lahar Yooi/ Nyior Sebatang

105. Lembah Raja

106. Machang Bubuk

107. Mengkuang Berapit

108. Mengkuang Mak Sulong

109. Mengkuang Sungai Lembu

110. Mengkuang Titi

111. Nibong Tebal

112. Nyiur Sebatang 

113. Padang Beka 

114. Padang Beka / Kampung Setol

115. Padang Chempedak

116. Padang Lalang

117. Padang Menora
118. Padang Tembusu

119. Padang Temusu

120. Pajak Song

121. Pantai Acheh

122. Pantai Kamloon

123. Pantai Permatang Pasir

124. Parit Kasa

125. Pasir Gebu

126. Paya Chong

127. Paya Guar Kepah

128. Paya Keladi

129. Paya Keladi Hujung

130. Paya Keladi Masjid

131. Paya Kongsi

132. Paya Terubung

133. Pekan Darat

134. Penaga

135. Pengkalan Batu

136. Pengkalan Bongor

137. Permatang Ara

138. Permatang Bendahari

139. Permatang Berangan

140. Permatang Binjai

141. Permatang Bongor/ Guar Kepah

142. Permatang Buluh

143. Permatang Che Tak

144. Permatang Damar

145. Permatang Janggus

146. Permatang Keling

147. Permatang Kerai Besar

148. Permatang Kerai Kecil

149. Permatang Keriang

150. Permatang Kuala

151. Permatang Kuang

152. Permatang Langsat

153. Permatang Manggis

154. Permatang Nibong

155. Permatang Pak Elong

156. Permatang Pak Maras

157. Permatang Panjang

158. Permatang Pasir

159. Permatang Pauh

160. Permatang Rambai

161. Permatang Rawa

162. Permatang Rotan

163. Permatang Saga/ Tepi Sungai

164. Permatang Sintok

165. Permatang Sireh

166. Permatang Sungai Dua

167. Permatang Tengah

168. Permatang Tiga

169. Permatang Tinggi 

170. Permatang Tok Bidan

171. Permatang Tok Brain

172. Permatang Tok Gelam

173. Permatang Tok Jaya

174. Permatang Tuan Samad

175. Pokok Jenerih

176. Pokok Kenanga

177. Pokok Sena

178. Pokok Tampang
179. Pondok Upeh 

180. Pongsu Seribu

181. Pulau Betong

182. Rantau Panjang

183. Relau 
184. Sama Gagah

185. Seberang Jaya

186. Sungai Acheh Ban

187. Sungai Air Itam

188. Sungai Ara

189. Sungai Ara Bukit

190. Sungai Bakap

191. Sungai Baong

192. Sungai Buaya

193. Sungai Burung

194. Sungai Burung Darat

195. Sungai Chenaam

196. Sungai Duri

197. Sungai Kecil

198. Sungai Lembu Kem

199. Sungai Nipah

200. Sungai Pinang

201. Sungai Rusa

202. Sungai Semambu

203. Sungai Setar

204. Sungai Setar Kechil

205. Sungai Sintok

206. Sungai Tok Tong Tong

207. Sungai Tongkang

208. Sungai Udang

209. Taman Janggus

210. Taman Pokok Sen

211. Tanah Liat

212. Tanjung Berembang

213. Tanjung Putus

214. Tasek Cempedak

215. Tasek Junjong

216. Telok Air Tawar

217. Teluk Kumbar

218. Titi Teras

219. Wellesley
Lokasi program yang dijalankan oleh Jabatan Perkhidmatan Veterinar Negeri Pulau Pinang adalah seperti berikut:

Jawi

Valdor

Taek Cempedak

Kampung Selamat

Kubang Menerong

Pokok Sena

Teluk Kumbar

Relau

Permatang pauh

Permatang Sireh

Tasek Gelugor
Jadual II

Bagi subsektor tanaman, peningkatan purata pendapatan petani mengikut komoditi padi, sayur-sayuran, buah-buahan dan industri asas tani bagi tahun-tahun 2006, 2007 dan 2008 hasil dari aktiviti/program yang dijalankan secara berterusan ini adalah seperti jadual di bawah:


Padi

	Tahun
	Purata Pendapatan (RM)

	
	Peserta / Bulan



	2006
	1,102.09

	2007
	1,364.33

	2008
	1,253.72


Buah-buahan

	Tahun
	Purata Pendapatan (RM)

	
	Peserta / Bulan



	2006
	520.82

	2007
	790.02

	2008
	1,559.49



- 
Peningkatan pendapatan disebabkan oleh pembangunan projek tanaman nanas dan pisang.

Sayur-sayuran

	Tahun
	Purata Pendapatan (RM)

	
	Peserta / Bulan



	2006
	2,387.59

	2007
	3,839.86

	2008
	2,386.47



- 
Penurunan purata pendapatan disebabkan oleh kos input pengeluaran yang tinggi (kenaikan harga 
minyak dan input pertanian)

Industri Asas Tani

	Tahun
	Purata Pendapatan / Bulan (RM)

	
	

	2006
	2,004.45

	2007
	1,982.85

	2008
	2,166.11



Bagi subsektor ternakan, jangkaan hasil dari aktiviti/program yang dijalankan adalah 
seperti 
berikut:

(i)
Dalam program ternakan ayam piru, jangkaan peningkatan pendapatan purata penternak adalah di antara RM500.00 – RM1,000.00 sebulan.

(ii)
Dalam program penggunaan teknologi UM, bukan hanya pencemaran bau dan lalat dapat dikawal, tetapi ianya boleh meningkat pengeluaran hasil penternakan. Kajian ringkas ke atas ladang ternakan ayam yang menggunakan kaedah teknologi UM menunjukkan terdapat peningkatan pengeluaran dengan penjimatan penggunaan makanan kesan daripada kadar pertumbuhan berat badan yang cepat, kurang dijangkiti penyakit dan kadar kematian yang rendah.

Ahli Kawasan Penaga (Y.B. Dato’ Haji Azhar bin Ibrahim) bertanya kepada Y.A.B. Ketua Menteri:


5.
Apakah produk-produk pelancongan yang diwujudkan oleh kerajaan negeri sekarang.

Y.A.B. Ketua Menteri:

5.
Kerajaan negeri telah mewujudkan beberapa produk pelancongan baru serta memperkukuhkan produk-produk pelancongan sedia ada. Sepanjang tahun 2008 pelbagai acara pelancongan bertaraf antarabangsa telah diadakan di Pulau Pinang. 


Antara produk pelancongan yang diwujudkan kerajaan negeri ialah acara yang telah dijalankan sepanjang tahun 2008 iaitu Penganjuran Pesta Seni Silat Nusantara, Pesta Perlumbaan Perahu Naga Antarabangsa, Kejohanan Basikal Bukit Antarabangsa, Kejohanan Golf Amatur Antarabangsa,  Kejohanan Jemputan Bola Keranjang Dunia Yang Kelima Belas,  Pertandingan Memancing Antarabangsa, Kejohanan Tarian Ball-Room Antarabangsa, Kejohanan Antarabangsa Bowling Pesta Pulau Pinang dan Regatta Antarabangsa Mengelilingi Pulau Pinang. Kesemua acara pelancongan ini mendapat sambutan yang menggalakkan daripada semua pihak.


Bandar George Town pula telah disenaraikan sebagai Tapak Warisan Dunia oleh Pertubuhan Pendidikan, Saintifik dan Kebudayaan Bangsa-Bangsa Bersatu (UNESCO) pada 7 Julai 2008. Pengiktirafan ini amat bermakna kepada kerajaan negeri dalam pemuliharaan produk berasaskan warisan sebagai tarikan pelancongan. Produk lain ialah perkhidmatan WIFI dan WIMAX yang disediakan secara percuma di daerah Timur Laut yang meliputi kawasan Bandar George Town, Pengkalan Weld, Jalan Burma, persekitaran Persiaran Gurney ke Jalan Kebun Bunga juga hingga kawasan Bukit Jambul dan Bayan Mutiara. Perkhidmatan ini turut merangkumi kawasan di Seberang Perai seperti kawasan Butterworth, Kampung Jawa, Kampung Perlis dan Kampung Benggali. Perkhidmatan ini menjadikan negeri ini lebih berdaya saing dan pada masa yang sama memberi perkhidmatan telekomunikasi yang terbaik kepada pelancong serta penduduk Pulau Pinang secara keseluruhannya.


Pembukaan beberapa buah hotel baru, ia turut merancakkan lagi industri pelancongan di Pulau Pinang antaranya pembukaan Tune Hotel di Pulau Pinang yang menawarkan pakej keluarga pada harga yang kompetitif. Pembinaan hotel-hotel baru di kawasan yang strategik akan dapat memberi pilihan yang lebih kepada pelancong yang datang ke Pulau Pinang. 

Selain itu melalui pembinaan hotel-hotel baru akan membantu memenuhi keperluan pelancong terutama ketika musim cuti sekolah yang mencatatkan peningkatan tempahan bilik hotel.  Penyertaan dalam pameran yang disertai, ia merupakan satu usaha tarikan pelancongan untuk melawat Pulau Pinang melalui penyertaan ke MATTA Fairs di Singapura,  MATTA Travel Fair di Kuala Lumpur, MATTA Travel IMT-GT di Pulau Pinang,  Asia Tourism Forum di Singapura,  ITD di Jerman,  Manchester Travel Mart, Arabian Travel Mart,  European Incentive and Business and Travel Meeting and Exhibition di Geneva dan lain-lain.  


Dengan usaha ini, Pulau Pinang akan menjadi tumpuan pasaran utama pelancong daripada  negara Eropah,  Jepun dan Australia, di samping dapat menerokai pasaran-pasaran baru seperti Negara-negara Timur Tengah, India dan China. 

XVIII)
Ahli Kawasan Bertam (Y.B. Puan Hajah Zabariah binti Wahab) bertanya kepada Y.A.B. Ketua Menteri: 


1.
Nyatakan persediaan Pulau Pinang untuk menghadapi Sukan Malaysia (SUKMA) 2010 di 
Melaka.

(a)
Adakah Pulau Pinang akan menyertainya dan berapakah perbelanjaan yang disediakan.

(b)
Nyatakan bilangan atlet yang akan menyertainya, jenis sukan dan sasaran pingat.

(c)
Apakah langkah untuk memajukan atlet yang berjaya dalam SUKMA.

Y.A.B. Ketua Menteri: 

1.
Program yang dirangka oleh kerajaan negeri melalui Majlis Sukan Negeri Pulau Pinang untuk menyediakan para atlet dan bakal kontinjen SUKMA 2010 adalah melalui beberapa siri program dan bentuk latihan menyeluruh.  Antaranya ialah seperti berikut:-


(a)
Sukan Pulau Pinang 2009 (SUKPEN 2009)

Sukan Pulau Pinang atau ringkasnya SUKPEN adalah bermaksud satu pertandingan beraneka jenis sukan (multi sports event) yang dipertandingkan antara daerah-daerah Negeri Pulau Pinang.  SUKPEN dianjurkan bagi:-

(i)
melibatkan semua daerah,  kelab,  persatuan dan agensi-agensi sukan;

(ii)
mencungkil bakat-bakat baru dalam bidang sukan;

(iii)
melibatkan lebih ramai atlet secara menyeluruh; dan

(iv)
melahirkan budaya kesukanan di kalangan rakyat.

(b)
Festival Sukan Kombat 2009 (FESKOM 2009)

Festival Sukan Kombat atau ringkasnya FESKOM melibatkan semua acara yang dipertandingkan dalam sukan tempur atau combat sports yang melibatkan sentuhan badan.  Festival ini adalah bertaraf antarabangsa yang melibatkan penyertaan dari negara-negara luar.  FESCOM melibatkan lebih 100 atlet Pulau Pinang.  Beberapa jenis sukan kombat seperti tinju,  pencak silat,  karate,  taekwando,  judo,  silambam,  lawan pedang dan wushu dipertandingkan.  FESCOM diadakan bagi tujuan berikut:-

(i)
mengukur tahap atau prestasi atlet Pulau Pinang dengan pasukan lawan;

(ii)
mengkaji kekuatan dan kelemahan atlet negeri kita dibandingkan dengan atlet lain;

(iii)
meningkatkan kemahiran dan prestasi sukan  kombat; dan

(iv)
membuat persediaan yang lebih rapi bagi kontinjen Pulau Pinang dalam menghadapi SUKMA 2010 Melaka.


(c)
Atlet Skuad Latihan SUKMA XIII 2010 Melaka

Atlet skuad latihan ini adalah merupakan atlet yang terpilih untuk menyertai SUKMA XIII 2010 Melaka.  Jurulatih akan mengenal pasti atlet yang layak untuk mewakili Pulau Pinang dan atlet berkenaan boleh bersaing untuk mendapatkan pingat atau sekurang-kurangnya layak ke pusingan akhir.

Atlet berkenaan akan dilatih untuk membantu atlet elit dan sekiranya boleh memenangi pingat merupakan satu bonus kepada kontinjen Pulau Pinang.  Atlet ini dijaga dari segi kebajikan dengan bayaran elaun, pakaian dan menyertai  pertandingan atau ujian di dalam proses penyediaan atlet SUKMA. 

Program ini akan melibatkan seramai lebih kurang 400 atlet kontinjen Pulau Pinang ke SUKMA XIII Melaka 2010.


(d)
Atlet Projek MUTIARA (Penyediaan ke SUKMA dan  Jangka Panjang)

Projek Mutiara merupakan projek jangka panjang yang telah dirangka oleh Majlis Sukan Negeri Pulau Pinang berdasarkan latihan sepenuh masa sepanjang tahun.  Seramai 40 atlet yang terpilih di dalam projek MUTIARA ini adalah terdiri di kalangan atlet elit dan Skuad Latihan untuk menghadapi SUKMA XIII 2010 nanti.  Mereka akan menjalani latihan sepenuh masa dan tempat latihan adalah berdekatan dengan asrama yang disediakan oleh Majlis Sukan Negeri Pulau Pinang.

Antara sukan-sukan yang terlibat dengan projek MUTIARA ini ialah sukan angkat berat,  silat,  taekwando,  tinju,  lumba basikal dan sepak takraw.  Atlet berkenaan akan tinggal di asrama yang disediakan oleh Majlis Sukan Negeri Pulau Pinang (MSNPP) dan perlu menjalani latihan dua (2) sesi sehari.  Kebajikan atlet tersebut akan dijaga dengan pihak MSNPP menyediakan lima (5) kali makan sehari,  elaun bulanan dan pemberian food supplement (makanan tambahan).


(e)
Program Atlet Elit SUKMA XIII 2010 Melaka

Program Atlet Elit bermaksud atlet-atlet yang meraih pingat di SUKMA yang lalu dan dipilih masuk ke skim atlet elit SUKMA XIII 2010 Melaka.  Atlet-atlet ini dibahagikan kepada dua (2) kategori mengikut status kemenangan pingat di SUKMA lalu.  Kategori A bagi mereka yang meraih pingat emas dan kategori B bagi mereka yang meraih pingat perak dan gangsa.

Atlet-atlet ini diberi kemudahan pakaian seragam dan pemakanan tambahan (food supplement) dengan bayaran insentif bulanan mengikut kategori masing-masing. Kategori A dibayar RM500.00 sebulan dan Kategori B dibayar  RM300.00 sebulan.

Lain-lain atlet yang tidak menyertai SUKMA tetapi menunjukkan prestasi baik dengan kemenangan di pertandingan kebangsaan atau setaraf dengan SUKMA boleh dilantik ke program ini. Program ini melibatkan seramai 80 atlet yang berpotensi untuk menyumbangkan pingat di SUKMA 2010 Melaka. 


(f)
Skuad Pelapis Pulau Pinang

Majlis Sukan Negeri Pulau Pinang (MSNPP) dengan kerjasama Persatuan Sukan mengenal pasti bakat-bakat baru untuk dicungkil atau diketengahkan pada SUKMA yang akan datang.

MSNPP memerlukan atlet pelapis supaya kontinjen Pulau Pinang tidak ketandusan atlet yang boleh menyumbangkan pingat di SUKMA yang akan datang.  Atlet yang berada di dalam kategori ini juga akan diberi perhatian dan latihan yang secukupnya.


(g)
Kejurulatihan

MSNPP akan meningkatkan kualiti bidang kejurulatihan dari segi sains sukan selaras dengan kehendak Majlis Sukan Negara dan Institut Sains Sukan.  Semua jurulatih yang dilantik oleh MSNPP dikehendaki memiliki Skim Persijilan Kejurulatihan Kebangsaan (SPKK) tahap I,  II dan III di samping meningkatkan sijil sukan spesifik masing-masing.

Periodization Plan akan dilaksanakan dan semua jurulatih mesti mempunyai program periodization plan jangka masa pendek dan jangka masa panjang.  MSNPP akan mengenal pasti dan melantik beberapa jurulatih dari dalam dan luar negara untuk menampung sukan-sukan yang mempunyai masalah jurulatih.


(h)
Program Latihan

MSNPP amat menitikberatkan program latihan untuk melatih atlet yang akan mewakili Pulau Pinang di SUKMA XIII 2010 Melaka. Jurulatih akan melatih atlet dengan mengikut periodization plan yang telah dibuat agar atlet mencapai tahap kemuncak semasa SUKMA XIII 2010 nanti. Majlis Sukan Negeri (MSN) juga mengadakan perbincangan dengan Persatuan Sukan berhubung dengan sesi latihan di dalam dan luar negara termasuk sistem latihan yang dijalankan.  Di dalam sistem latihan terdapat empat (4) perkara asas yang diberi penekanan iaitu teknikal,  taktikal,  kecergasan dan mental. 


(i)
Penumpuan bagi Sukan yang Berpotensi dan Menawarkan Banyak Pingat.

MSNPP akan memberi penumpuan kepada jenis-jenis sukan yang berpotensi untuk meraih pingat di SUKMA XIII 2010 Melaka nanti seperti akuatik, olahraga,  menembak dan memanah dan sukan tempur (combat sports). MSNPP mensasarkan sebanyak 40 pingat emas untuk diraih di SUKMA 2010 Melaka.  

Ini bukan bermakna MSNPP akan mengabaikan sukan yang lain terutama sukan berpasukan dan sukan yang kurang berpotensi.  MSNPP juga akan memberi perhatian kepada sukan berkenaan supaya semua sukan yang akan       dipertandingkan boleh meraih kejayaan.


(j)
Pertandingan

MSNPP akan menghantar atlet-atlet untuk menyertai pertandingan di dalam dan luar negara mengikut pelan yang telah diaturkan oleh jurulatih untuk mengukur prestasi atlet berkenaan dan juga mengetahui ranking atlet tersebut dan juga ranking atlet pihak lawan.

(k)
Peralatan

MSNPP akan membuat pembelian peralatan sukan seperti sukan menembak,  memanah,  lumba basikal,  sukan tempur dan sukan berpasukan.

(l)
Makanan Tambahan (Food Supplement)

Makanan tambahan amat diperlukan oleh setiap atlet terutamanya atlet elit kerana makanan tambahan dapat meningkatkan lagi tahap kecergasan atlet,       menggantikan tenaga yang keluar,  meningkatkan lagi kadar metabolisme badan atlet dan membantu pertumbuhan badan atlet.


(a)
Pulau Pinang akan menyertai SUKMA 2010 Melaka dan perbelanjaan yang disediakan ialah sebanyak RM1,235,300.00.


(b)
Bilangan atlet yang akan menyertainya ialah seramai 400 orang.



Jenis sukan yang akan disertai oleh atlet Pulau Pinang adalah seperti berikut:-

Bil.
Jenis Sukan

(i)
Angkat Berat

(ii)
Badminton

(iii)
Bola Sepak

(iv)
Gimnastik Artistik

(v)
Hoki

(vi)
Olahraga

(vii)
Skuasy

(viii)
Tenpin Bowling

(ix)
Renang

(x)
Berbasikal

(xi)
Karate

(xii)
Lawn Bowl

(xiii)
Memanah

(xiv)
Menembak

(xv)
Perahu Layar

(xvi)
Pencak Silat

(xvii)
Sepak Takraw

(xviii)
Taekwando

(xix)
Wushu

(xx)
Bola Jaring

(xxi)
Bola Keranjang

(xxii)
Ekuestrian

(xxiii)
Petanque

(xxiv)
Ping Pong

(xxv)
Silambam

(xxvi)
Tinju

Sasaran pingat Kontinjen Pulau Pinang untuk SUKMA ke XIII adalah seperti berikut:-

Jenis Pingat
Jumlah

Emas

40

Perak

45

Gangsa

50

(c)
Bagi atlet yang berjaya dan menunjukkan prestasi cemerlang di SUKMA,  MSNPP akan memberikan penekanan berterusan atas latihan yang diberikan kepada atlet tersebut.


MSNPP juga mengadakan perbincangan dengan Persatuan-persatuan Sukan berhubung dengan sesi latihan di dalam dan luar negara termasuk sistem latihan yang dijalankan dalam memastikan atlet tersebut sentiasa bersedia dari segi teknikal,  taktikal,  kecergasan dan mental untuk bersaing di persada sukan tanah air dan antarabangsa.


MSNPP juga mengambil langkah untuk menaik taraf peralatan dan kemudahan sukan untuk atlet tersebut di dalam pertandingan dan juga latihan terutamanya bagi sukan menembak,  memanah,  gimnastik,  wushu dan lain-lain sukan tempur dan sukan berpasukan.

Ahli Kawasan Bertam (Y.B. Puan Hajah Zabariah binti Wahab) bertanya kepada Y.A.B. Ketua Menteri: 

2.
Nyatakan perancangan menyeluruh untuk memajukan bidang sukan di Pulau Pinang.


(a)
Apakah jenis sukan yang mampu menjulang nama Pulau Pinang.


(b)
Apakah  usaha  yang  dilakukan  untuk mengekalkan atlet cemerlang terus berada di Pulau Pinang.


(c)
Peruntukan tahunan yang disediakan untuk  pembangunan sukan dan pecahan mengikut acara sukan.

Y.A.B. Ketua Menteri: 

2.
Majlis Sukan Negeri Pulau Pinang (MSNPP) telah membuat perancangan menyeluruh untuk memajukan bidang sukan di Pulau Pinang dengan merancang beberapa program seperti berikut:


Menaik taraf Kemudahan Sukan (Kemudahan Latihan Atlet)


MSNPP telah menaik taraf beberapa kemudahan sukan 
yang berada di bawah MSNP 
seperti:

i.
Stadium Negeri Batu Kawan;

ii.
Dewan Titi Mukim;

iii.
Gelanggang Futsal di Titi Mukim;

iv.
Wisma Angkat Berat Bukit Mertajam;

v.
Gymnasium MSNPP Batu Uban;

vi.
Dewan Gimnastik MSNPP;

vii.
Dewan Gimrama MSNPP;

viii.
Kompleks Silat Batu Uban;

ix.
Gelanggang Tinju Batu Uban; dan

x.
Pusat Latihan Angkat Berat Batu Uban.


Kejurulatihan

MSNPP akan meningkatkan kualiti bidang kejurulatihan dari segi sains sukan selaras dengan kehendak Majlis Sukan Negara dan Institut Sains Sukan.  Semua jurulatih yang dilantik oleh MSNPP dikehendaki memiliki Skim Persijilan Kejurulatihan Kebangsaan (SPKK) tahap I, II dan III di samping meningkatkan sijil sukan spesifik masing-masing.  ”Periodization Plan” akan dilaksanakan dan semua jurulatih mesti mempunyai program periodization plan jangka masa pendek dan jangka masa panjang. MSNPP akan mengenal pasti dan melantik beberapa jurulatih dari dalam dan luar negara untuk menampung sukan-sukan yang mempunyai masalah jurulatih.

Peralatan 

MSNPP  akan  membuat  pembelian  peralatan sukan seperti  sukan menembak,  memanah,  lumba basikal,  sukan  tempur  dan sukan berpasukan. 

Makanan Tambahan (Food Supplement)

Makanan tambahan amat diperlukan oleh setiap atlet terutamanya atlet elit kerana makanan tambahan dapat meningkatkan lagi tahap kecergasan atlet, menggantikan tenaga yang keluar, meningkatkan lagi kadar metabolisme badan atlet dan membantu pertumbuhan badan atlet.

Pertandingan

MSNPP akan menghantar atlet-atlet untuk menyertai pertandingan di dalam dan luar negara mengikut pelan yang telah diaturkan oleh jurulatih untuk mengukur prestasi atlet berkenaan dan juga mengetahui ranking atlet tersebut dan juga ranking atlet pihak lawan.

Skuad Pelapis Pulau Pinang

MSNPP dengan kerjasama persatuan sukan mengenal pasti bakat-bakat baru untuk dicungkil atau diketengahkan pada SUKMA yang akan datang.

MSNPP memerlukan atlet pelapis supaya kontinjen Pulau Pinang tidak ketandusan atlet yang boleh menyumbangkan pingat di SUKMA yang akan datang.  Atlet yang berada di dalam kategori ini juga akan diberi perhatian dan latihan yang secukupnya.

Bekerjasama dengan Majlis Sukan Negara/Institut Sukan Negara.

MSNPP sentiasa bekerjasama dengan MSNM dan ISN dari pelbagai aspek seperti Sains Sukan. Membantu program-program MSNM di peringkat negeri seperti program pelapis, USPTN, Pencarian Bakat (Talent ID)
(i)
Badminton, skuasy, karate, menembak, tenpin bowling, memanah dan golf merupakan antara sukan yang mampu menjulang nama Pulau Pinang di peringkat antarabangsa. Di antara contohnya ialah Dato’ Lee Chong Wei pemenang pingat Perak Sukan Olimpik bagi sukan badminton, Dato’ Nicol Ann David,  juara dunia dan pemain skuasy nombor satu dunia, Cheng Chu Sian,  atlet memanah yang berjaya melayakkan diri ke peringkat suku akhir Sukan Olimpik dan adik Bryan Teoh Wiyang bagi sukan golf di Kejohanan World Junior di San Diego.

(ii)
Bagi mengekalkan atlet cemerlang terus berada di Pulau Pinang, kerajaan negeri melalui MSNPP telah mengadakan Program Atlet Elit.  Atlet-atlet ini dibahagikan kepada dua (2) kategori mengikut status kemenangan pingat di SUKMA iaitu Kategori A bagi mereka yang meraih pingat emas dibayar RM500.00 sebulan dan Kategori B bagi mereka yang meraih pingat Perak dan Gangsa dibayar RM300.00 sebulan.

Majlis Anugerah Sukan Negeri turut diadakan untuk memberi pengiktirafan atas pencapaian cemerlang atlet-atlet tersebut sebagai menghargai jasa, sumbangan dan pencapaian oleh atlet-atlet yang gemilang dalam bidang sukan. Berikut adalah pelbagai jenis anugerah yang diberikan:

i.
Anugerah TYT Yang Di-Pertua Negeri;

ii.
Anugerah Olahragawan dan Olahragawati;

iii.
Anugerah Atlet Cemerlang Negeri (Lelaki & Wanita);

iv.
Anugerah Pasukan Terbaik (Lelaki & Wanita);

v.
Anugerah Tokoh Pemimpin Sukan;

vi.
Anugerah Jurulatih Terbaik;

vii.
Anugerah Olahragawan & Olahragawati Paralimpik.

Perbelanjaan  Tahun 2009  untuk  Pembangunan Sukan Negeri Pulau Pinang adalah seperti berikut: 


	BIL
	JENIS PERBELANJAAN
	KOS (RM)

	1.
	Bayaran Elaun Jurulatih Sambilan
	129,000.00

	2.
	Bantuan Pentadbiran Persatuan Sukan
	100,000.00

	3.
	Pertandingan Luar
	283,000.00

	4.
	Pertandingan Dalaman
	50,000.00

	5.
	Peralatan dan Penyelenggaran Alatan
	220,000.00

	6.
	Latihan Pusat/Latihan Luar Negara
	50,000.00

	7.
	Kebajikan Atlet Elit/Skuad Sukma/Mutiara
	635,800.00

	8.
	Bekalan Makan & Perubatan
	60,000.00

	9.
	Kem Latihan Mental Untuk Atlet/Jurulatih
	40,000.00

	10.
	Insuran Atlet & Jurulatih
	20,000.00

	11.
	Bantuan Subsidi kepada Akademi Sukan
	50,000.00

	12.
	Program Sukan Untuk Semua
	50,000.00

	13.
	SUKPEN/FESMAS/FESKOM
	550,000.00

	
	Jumlah :
	2,237.800.00



Pecahan peruntukan tahunan mengikut acara sukan adalah seperti berikut:

	Bil
	Sukan
	Jumlah (RM)

	1
	Angkat Berat
	6,000.00

	2
	Badminton
	6,000.00

	3
	Boling Padang
	8,000.00

	4
	Bola Keranjang ( L &W )
	16,000.00

	5
	Bola Jaring
	6,000.00

	6
	Bola Sepak
	5,000.00

	7
	Gimnastik /Gimrama
	9,000.00

	8
	Equestrian 
	8,000.00

	9
	Hoki (L&W) 
	20,000.00

	10
	Karate-do
	12,000.00                

	11
	Lumba Basikal
	8,000.00

	12
	Memanah
	8,000.00

	13
	Menembak
	12,000.00

	14
	Olahraga
	12,000.00

	15
	Pelayaran
	9,000.00

	16
	Petanque
	8,000.00

	17
	Ping Pong
	12,000.00

	18
	Akuatik
	15,000.00

	19
	Sepak Takraw
	12,000.00

	20
	Silat Olahraga
	12,000.00

	21
	Skuasy
	12,000.00

	22
	Silambam
 
	8,000.00

	23
	Tenpin Bowling
	12,000.00

	24
	Tinju

	9,000.00

	25
	Taekwando
	9,000.00

	26
	Wushu
	9,000.00

	27
	Lain-lain sukan
	20,000.00

	
	Jumlah keseluruhan
	283,000.00


Ahli Kawasan Bertam (Y.B. Puan Hajah Zabariah binti Wahab) bertanya kepada Y.A.B. Ketua Menteri: 


3.
Nyatakan masalah dan kerosakan yang dihadapi oleh Stadium Batu Kawan.


(a)
Langkah yang diambil untuk membaiki dan kos yang diperlukan.


(b)
Apakah acara yang dianjurkan di Stadium Batu Kawan dan sambutannya.


(c)
Nyatakan agensi kerajaan yang terlibat menyelia dan menyelenggarakan dan kos yang dibelanjakan sejak dibuka.

Y.A.B. Ketua Menteri: 

3.      
(a)
Kerajaan Negeri Pulau Pinang telah pun mengenal pasti kerosakan pada Stadium Negeri Batu Kawan dan akan membaik pulih kerosakan tersebut dengan kerjasama daripada Jabatan Kerja Raya. Antara kerosakan-kerosakan yang dikenal pasti adalah kebocoran pada sambungan bangunan, sistem pendawaian dan serangan anai-anai.


Kos yang diperlukan untuk kerja-kerja pembaikan tersebut ialah dianggarkan berjumlah RM1,635,000.00.


(b)
Acara-acara yang telah dianjurkan di Stadium Negeri Batu Kawan ialah:

i.
Kejohanan Olahraga Majlis Sukan Sekolah-sekolah Negeri Pulau Pinang


Penyertaan adalah terdiri daripada pelajar-pelajar sekolah di seluruh Pulau Pinang. Sambutan adalah amat menggalakkan.

ii.
Astro Ceria


Penyertaan adalah daripada kanak-kanak dan sambutan adalah amat menggalakkan daripada ibu bapa dan orang ramai.

iii.
‘Program Pi Batu Kawan’ – Karnival Buah-buahan & Makanan




Acara-acara yang dijalankan:

-
Pertandingan memasak ikan keli dan itik

-
Pertandingan mewarna kanak-kanak

-
Pertandingan mengukir buah nenas

-
Persembahan seni mempertahankan diri

-
Pameran motosikal KTM

-
Pertandingan kereta kawalan jauh

-
Pertandingan pocket bike

-
Pertandingan paintball

-
Pertandingan futsal 7 sebelah

-
Masakan secara bergotong royong

-
Pertandingan karaoke

-
Pertandingan street dance

-
Pertandingan shuffle

-
Pameran dan penjualan buah-buahan dan makanan

-
Demonstrasi layang-layang

-
Demonstrasi helikopter kawalan jauh


Sambutan yang diberikan adalah amat menggalakkan dan program ini akan menjadi acara tahunan.



iv.
Pertandingan Bola Sepak Liga Super dan Liga Perdana
Sambutan yang 


diberikan adalah memuaskan.


(c)
Agensi kerajaan yang terlibat menyelia dan menyelenggarakan dan kos yang dibelanjakan sejak dibuka



i.
Perbadanan Pembangunan Pulau Pinang 




(2000 – 2003 – RM3,274,928.12)



ii.
Majlis Perbandaran Seberang Perai




(1 April 2003 – 31 DIsember 2008




- RM4,961,632.81)



iii.
Majlis Sukan Negeri Pulau Pinang




(1 Januari 2009 hingga Julai 2009




- RM289,994.87)


Ahli Kawasan Bertam (Y.B. Puan Hajah Zabariah binti Wahab) bertanya kepada Y.A.B. Ketua Menteri: 


4.
Nyatakan jumlah terkumpul dalam Tabung Bencana TYT setakat ini dan sumber pembiayaan utamanya.

(a)
Huraikan perbelanjaannya untuk tahun 2007, 2008 dan 2009 mengikut daerah.

(b)
Apakah bentuk bantuan yang dikeluarkan dan kelayakan untuk memohon.

(c)
Jumlah keseluruhan penerima sumbangan daripada Tabung Bencana TYT. 

Y.A.B. Ketua Menteri: 

4.
Jumlah terkumpul dalam Tabung Bencana TYT sehingga 30 Jun 2009 ialah RM2,567,185.30.  Perlu ditegaskan bahawa kerajaan negeri telah menetapkan bahawa bayaran segera sekurang-kurangnya RM500 mesti dihulurkan dalam masa 24 jam sesuatu pembaikan daripada berhari-hari sebelum ini.

Di samping itu di setiap daerah telah diwujudkan satu akaun yang dinamakan ‘Akaun Bencana Daerah’ bertujuan untuk menerima wang dari Jawatankuasa Pengurusan Tabung TYT Negeri Pulau Pinang.  Pada setiap masa, akaun ini akan menyimpan wang sebanyak RM30,000.00 bertujuan untuk menyampaikan bantuan segera kepada mangsa bencana dengan amaun tidak melebihi RM1,000.00 setiap keluarga.  Rekomen akan dibuat menggunakan peruntukan JKN.  Sekiranya jumlah bantuan ihsan kepada mangsa melebihi RM1,000.00, baki perbezaan tersebut akan dibayar menggunakan wang dari Tabung TYT Negeri Pulau Pinang.


(a)
Perbelanjaan bagi tahun 2007, 2008 dan 2009 (Jun) setiap daerah  adalah seperti berikut:



Daerah



2007  (RM)
2008 (RM)
2009(Jun) (RM)



Seberang Perai Utara

97,380.00
206,590.00
41,610.00



Seberang Perai Selatan

64,850.00
47,700.00
29,200.00



Timur Laut


237,000.00
88,730.00
106,620.00



Barat Daya


56,300.00
66,666.00
26,770.00



Seberang Perai Tengah

36,700.00
61,850.00
68,730.00


(b)
Bantuan ihsan diberi kepada mangsa yang terlibat dalam semua jenis bencana seperti kemarau, ribut taufan, tanah runtuh, gempa bumi, tsunami, kebakaran atau apa-apa jenis bencana yang mendatangkan penderitaan kepada penduduk sama ada secara persendirian ataupun secara berkumpulan.  Syarat untuk memohon bantuan ihsan adalah warganegara Malaysia dan menetap atau menyewa rumah di negeri Pulau Pinang.


Jenis atau bentuk bantuan yang boleh diberi adalah sama ada dalam bentuk wang tunai, perkhidmatan atau barangan di mana mengikut kesesuaian atau keperluan mangsa yang terlibat.  Bantuan hanya diberi kepada kemusnahan rumah individu dan harta persendirian sahaja dan TIDAK diberi kepada mana-mana rumah kediaman, bangunan, kenderaan atau harta benda lain yang diinsuranskan. 
Kadar bantuan yang diluluskan adalah ditetapkan pada kadar 10% daripada jumlah kerugian (rumah individu dan harta benda) dan 10% bagi kerosakan peralatan rumah kepada penyewa sekiranya rumah berkenaan disewakan tertakluk kepada had maksima RM5,000.00. Kelulusan bantuan adalah tertakluk kepada keputusan Mesyuarat Jawatankuasa Pengurusan Bantuan Bencana Daerah yang dipengerusikan oleh Pegawai Daerah.


(c)
Jumlah keseluruhan penerima sumbangan daripada Tabung TYT Negeri Pulau Pinang adalah 
seperti berikut:



Tahun

RM

Bil. Penerima



2007

399,129.28
390



2008

632,514.45
332



2009 (Jun)
17,091.80
145

Ahli Kawasan Bertam (Y.B. Puan Hajah Zabariah binti Wahab) bertanya kepada Y.A.B. Ketua Menteri: 


5.
Nyatakan jumlah belia yang terdapat di Pulau Pinang dan pecahannya mengikut daerah dan jantina.

(a)
Apakah program yang dirancang oleh kerajaan negeri untuk golongan belia.

(b)
Apakah pencapaian terbaik yang dikecapi oleh golongan belia dari negeri ini.

(c)
Apakah penghargaan yang disediakan kerajaan negeri untuk golongan belia.

Y.A.B. Ketua Menteri: 

5.
Mengikut maklumat daripada Majlis Belia Negeri Pulau Pinang, setakat tahun 2008, jumlah golongan belia di negeri ini ialah sebanyak 41 peratus atau seramai 587,800 orang iaitu 204,805 orang di Daerah Timur Laut, 89,600 orang di Daerah Barat Daya, 100,008 orang di Daerah Seberang Perai Utara, 78,585 orang di Daerah Seberang Perai Selatan dan 114,802 orang di Daerah Seberang Perai Tengah. Daripada jumlah tersebut seramai 292,150 orang adalah lelaki dan 295,650 orang adalah perempuan. Sementara pecahan mengikut kaum pula, belia Melayu adalah seramai 280,400 orang , diikuti dengan belia Cina seramai 246,100 orang, belia India seramai 59,100 orang dan seramai 2,200 orang adalah daripada lain-lain bangsa. 

(a) 
Kerajaan negeri menganjurkan pelbagai program untuk belia dan remaja dengan menekankan latihan kepimpinan, aktiviti “out-door” aktiviti sukan dan kebudayaan bagi mengisi masa lapang. Pelbagai program telah dirancang oleh kerajaan negeri khusus untuk golongan belia. Senarai program untuk tahun 2009 adalah seperti di lampiran.

(b)
Antara pencapaian terbaik golongan belia di negeri Pulau Pinang termasuklah kejayaan yang telah dicapai oleh Dato' Nicol Ann David dan Dato' Lee Chong Wei yang menduduki ranking pertama dunia dalam sukan masing-masing.

(c)
Penghargaan yang diberikan oleh kerajaan negeri kepada belia di Pulau Pinang ialah mengiktiraf atlet-atlet yang telah mencapai kejayaan di peringkat negeri, negara dan antarabangsa melalui Anugerah Sukan Negeri yang diadakan setiap tahun. Kerajaan negeri juga telah mengurniakan Darjah Kebesaran kepada belia-belia yang mengharumkan nama negara seperti Dato’ Nicol Ann David (Darjah Setia Pangkuan Negeri) dan Dato’ Lee Chong Wei (Darjah Setia Pangkuan Negeri).

XIX)
Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri: 


1.
Sila senaraikan apakah jawatan kosong, gred dan berapa jawatan bagi perkhidmatan awam (termasuk kerajaan negeri, MPPP dan MPSP, PDC dan investPenang) di negeri Pulau Pinang pada masa kini (Julai 2009).

Y.A.B. Ketua Menteri: 

1.
Maklumat perjawatan di Jabatan-jabatan Negeri, Pihak Berkuasa Tempatan (PBT) dan Perbadanan Pembangunan Pulau Pinang (PDC) adalah seperti di Lampiran A.

Untuk makluman Yang Berhormat, syarikat investPenang Berhad merupakan sebuah syarikat milik penuh Kerajaan Negeri Pulau Pinang. Maklumat mengenai perjawatan adalah di bawah pengurusan syarikat berkenaan. 

